
TEmA Të DiTës

Partneritetet Strategjike për Turizmin në 
Qarkun e Korçës - Tryezë e Rrumbullakët

Helvetas dhe Partnerët 
Shqipëri në bashkëpunim me 
Këshillin e Qarkut Korçë orga-
nizuan një tryezë të rrumbullakët 
për të diskutuar mbi fuqizimin e 
partneriteteve strategjike në tur-
izëm dhe krijimin e strukturave 
të qëndrueshme rajonale, siç 
janë Organizatat e Menaxhimit 
të Destinacionit (DMO).

Diskutimet u përqendruan 
veçanërisht te fuqizimi i sektorit 
privat, duke theksuar sfidat dhe 
mundësitë për rritjen e bash-
këpunimit ndërinstitucional dhe 
ndërsektorial me aktorët lokalë, 
si dhe nevojën për forcimin e 
mekanizmave koordinues si 
DMO-të, që do të mbështesin 
zhvillimin e produkteve turis-
tike, marketingun e përbashkët 
dhe përmirësimin e cilësisë së 
shërbimeve.

Znj. Edlira Muedini, Menax-
here e Helvetas për Shqipërinë, 
theksoi rëndësinë e zhvillimit të 
një turizmi të qëndrueshëm dhe 
të shtrirë përgjatë gjithë vitit, i 
cili gjeneron përfitime konkrete 
për komunitetet vendore dhe 
rrit ndikimin që kanë bizneset 
lokale në zhvillimin ekonomik 
të rajonit.

Duke u ndalur në bash-
këpunimin ndërsektoral, 
Z. Erjon Nexhipi, Kryetar i 
Këshillit të Qarkut Korçë, ven-
dosi fokusin te sfidat në turizëm, 
duke theksuar se ato nuk lidhen 
vetëm me kapacitetin e ako-
modimit, por me nevojën për të 
diversifikuar ofertën dhe për të 
promovuar bashkëpunimin mes 
operatorëve si partnerë dhe 
jo si konkurrentë. Kjo qasje 
do të kontribuojë në rritjen e 
konkurrueshmërisë së ofer-
tës turistike dhe krijimin e 
një qasjeje të koordinuar 
për zhvillimin rajonal dhe 
ndërtimin e një modeli tur-
izmi të qëndrueshëm.

Kontribut të çmuar në dis-
kutim dha znj. Suela Tahiraj, 
eksperte në fushën e turizmit të 
qëndrueshëm dhe menaxhimit të 
destinacioneve, e cila ndau prak-
tika ndërkombëtare mbi rolin dhe 
funksionet e DMO-ve, qasjen 
e “Green Destinations”, si dhe 
rëndësinë e një qasjeje të balan-
cuar mes mjedisit, kulturës dhe 
zhvillimit ekonomik në turizëm.

Gjithashtu, Znj. Kristina      
Fidhi, Drejtuese e Bordit të 
“Visit Gjirokastra”, ndau për-

vojat dhe mësimet e nxjerra 
nga partneriteti rajonal, duke 
ofruar shembuj konkretë të 
bashkëpunimit midis sektorëve 
publik-privat dhe kushtet e 
nevojshme për funksionimin 
e suksesshëm të një strukture 
DMO.

Kjo tryezë shënoi një hap 
konkret për forcimin e mëte-
jshëm të bashkëpunimit të 
qëndrueshëm mes institucio-
neve publike, sektorit privat 
dhe akademisë, në funksion të 
ndërmarrjes së hapave drejt një 
zhvillimi të qëndrueshëm të 
turizmit në Qarkun e Korçës.

Pjesëmarrës në event ishin 
rreth 40 përfaqësues nga sektorë 
të ndryshëm: përfaqësues nga 
bashkitë Korçë, Pustec, Kolon-
jë, Devoll dhe Pogradec; bizne-
set lokale si operatorë turistikë, 
struktura të akomodimit, agjen-
ci udhëtimi, prodhues lokalë; si 
dhe përfaqësues të akademisë, 
përfaqësues të Departamentit 
të Marketingut dhe Turizmit të 
Fakultetit të Ekonomisë në Uni-
versitetin e Korçës.

Për më shumë informacion, 
ju lutemi kontaktoni: 

info@risialbania.al

Rama: “Paqja fiskale” nis në qershor, 
lehtësi për biznesin

Kryeministri Edi Rama 
gjatë një takimi me përfaqë-
sues të biznesit në Lezhë tha se 
në qershor do të nisë puna për 
të bashkëpunuar me biznesin 
në kuadër të paqes fiskale.

Rama tha se kjo iniciativë 
lehtëson sipërmarrësit, duke i 
hequr stresin e kontrolleve apo 
inspektimeve nga ana e Drejto-
risë së Tatimeve.

“Dua t’ju them se për pak 
ditë do të kemi një aktivitet 
me biznesin, jeni të ftuar kush 
dëshiron për të shpjeguar pla-
nin e paqes fiskale. Kemi një 
plan e kam përmendur dy a 
tre herë, duke qenë se ka patur 
interes dhe nga biznesi. Është 
një mekanizëm i përdorur që 
në kohën e Romës së vjetër, 
që nënkupton një marrëveshje 
mes qeverisë dhe biznesit për 
kontributin tatimor, që nëse 
biznesi dhe qeveria, apo më 
saktë agjencia e të ardhurave, 
Tatimet bien dakord që për 
vitin e ardhshëm apo për dy 
vitet e ardhshme unë si biznes 
do të të paguaj këtë që kam pa-
guar vitin e shkuar plus rritjen 
ekonomike, është një formulë 
e thjeshtë, Tatimet marrin për-
sipër që ti si biznes s’ke më as-
një kontroll dhe asnjë marrëd-
hënie me burokracinë. Ky është 
elementi i parë”, tha Rama.

Kryeministri tha se përtej 
kësaj bizneset do të kenë 

mundësi të deklarojnë edhe 
për të ardhura që nuk i kanë 
deklaruar më herët, duke mos 
rrezikuar gjobën.

“Elementi i dytë i Paqes 
Fiskale është mundësia që do 

t’u japim bizneseve për t’u 
kthyer pas. Për të deklaruar të 
ardhura që nuk i kanë deklar-
uar më parë në një hark kohor 
prej pesë vitesh dhe ti deklaroj-
në dhe pa marrë asnjë lloj pe-
naliteti, por duke paguar vetëm 
5% mbi ato të ardhura. Nëse 
për të ardhurat e zakonshme ta-
timi mbi fitimin është 15% për 
të gjitha, ato të ardhura që de-
klarohen me prapaveprim për 
të rregulluar llogaritë e brend-
shme, tatimi mbi fitimin do të 
jetë vetëm 5%”, theksoi ai.

“Ky do jetë një incentivë e 

fortë për biznesin, por dhe në 
interes të shtetit, që të ardhurat 
të dalin të gjitha në dritë. Dhe 
që nga krahut tjetër biznesi të 
mos rëndohet me gjoba, ins-
pektime etj.”, tha ai.

“Janë dhe dy tre elementë 
të tjerë që do t’i diskutojmë 
lidhur me detyrimet e pra-
pambetura, gjoba të prapam-
betura etj., etj., që janë pjesë 
e këtij plani. Besoj se do t’u 
interesojë të gjithëve. I ftoj të 
gjithë ta konsideroni këtë. Nuk 
është çështje e këtij muaji, më 
pas në qershor nis ky proces. 
Është me dëshirë, kush pra-
non të bëjë paqen do ketë këto 
lehtësira që thashë, pa gjoba, 
kontroll etj., pra s’do ketë in-
spektime, kontrolle etj.”, tha 
Rama.

MBZHR, masa të reja për gjurmueshmërinë 
e produkteve në treg

Nga 1 janari 2026, të 
gjitha produktet ushqimore që 
qarkullojnë në tregun shqiptar 
duhet të përmbajnë një kod 
identifikimi të njohur si “lot”, 
i cili do të vendoset në etiketë 
për të garantuar gjurmueshmëri 
të plotë në zinxhirin ushqimor.

Kjo masë vjen si pjesë e 
udhëzimit të ri të Ministrisë së 
Bujqësisë dhe Zhvillimit Rural, 
“Mbi treguesit ose shenjat që 
identifikojnë lot-in” që i përket 
një produkti ushqimor, i cili 
është botuar në Fletoren Zyr-
tare dhe synon të rrisë sigurinë 

ushqimore në përputhje me stan-
dardet e Bashkimit Evropian.

Sipas relacionit që shoqëron 
këtë udhëzim, “masat e reja kanë 
për qëllim të forcojë sistemin e 
gjurmueshmërisë së produkteve 
ushqimore nëpërmjet vendosjes 
në faza të ndryshme të zinxhirit 
ushqimor të lot-it, të formuluar 
me tregues identifikues me shk-
ronja ose numra, duke u mundë-
suar autoriteteve kompetente 
dhe operatorëve të biznesit të 
monitorojnë dhe të menaxhojnë 
në mënyrë efektive produktet 
ushqimore. “Çdo produkt ushqi-

mor do të duhet të ketë të shënuar 
një tregues unik, të formatuar me 
shkronja ose numra, që tregon 
kohën dhe vendin e prodhimit, 
përpunimit ose paketimit. Ky 
tregues do t’i paraprijë shkronja 
“L”, përveç rasteve kur identi-
fikimi është i qartë edhe pa të”, 
thuhet në udhëzimin e MBZHR.

Produktet që janë etiketu-
ara përpara hyrjes në fuqi të 
udhëzimit do të lejohen të qën-
drojnë në treg deri në përfun-
dimin e stoqeve, ndërsa AKU 
është ngarkuar të monitorojë 
këtë proces kalimtar.

“Forconi marrëdhëniet me Amerikën”, 
Presidenti i Dhomës Amerikane të 
Tregtisë: Shqipëria të përfitojë nga situata

“Shqipëria duhet të përfitojë nga situata, por edhe të negociojë 
më të mirën me Amerikën.”

Është kjo thirrja që presi-
denti i Dhomës Amerikane të 
Tregtisë në Shqipëri i drejton 
bizneseve, por edhe qeverisë, 
pas politikës së ndjekur nga ad-
ministrata Trump në vendosjen 
e tarifave të reja, përfshirë këtu 
edhe Shqipërinë.

Grant Van Cleve mbron 
politikën e re të SHBA-së dhe 
udhëzon Shqipërinë të mos 
distancohet.

“Ndodhemi në një ud-
hëkryq interesant në ekonominë 
globale, jemi pjesë e një tran-
zicioni dhe evolucioni masiv. 
Shqipëria ndodhet në një pozi-
cion shumë interesant për të 
përfituar nga këto tranzicione. 
Në lidhje me marrëdhëniet me 
Amerikën, me mundësinë për të 
zhvilluar marrëdhënie bilater-
ale dhe jo vetëm në nivel blloku 
në Bashkimin Evropian.”

Sugjerimet e Dhomës 
Amerikane u paraqitën në një 
takim me partitë politike, të 
cilat përballën programet e 

tyre ekonomike në kuadër të 
zgjedhjeve të 11 majit. Në këtë 
takim munguan përfaqësues të 

Partisë Socialiste.
“Mungesa e fuqisë punëtore 

është shqetësimi ynë në 3 vitet 
e fundit. Vijojmë të mbësh-
tesim zhvillimin e kapitalit hu-
man. Ndërsa do t’i mëshojmë 
dialogut të mëtejshëm të insti-
tucioneve me bizneset për prob-

lematikat aktuale,” shprehet 
drejtori ekzekutiv i AMCHAM,        
Nertian Mullaj.

Dhoma Amerikane e 
Tregtisë i ka ndërtuar propoz-
imet e saj mbi 7 shtylla krye-
sore, përfshirë këtu stabilitetin 
në taksa, mbështetjen e luftës 
kundër korrupsionit, si dhe 
një ligj të ri për investimet e 
huaja.

uniDo

(Vijon në faqen 4)

?????????????????STRUKTURA DHE ROLI I GVV-VE

Krijimi i Grupeve Vendore të Veprimit (GVV) në sek-
torin e Bimëve Aromatike dhe Mjekësore (BAMs) 
paraqet një hap të rëndësishëm drejt forcimit të 

bashkëpunimit dhe zhvillimit të qëndrueshëm në Shqipëri. 
Nisma e Programit Global për Cilësinë dhe Standardet 
(GQSP), që zbatohet nga UNIDO (Organizata e Kombeve 
të Bashkuara për Zhvillim Industrial) e mbështetur nga 
Sekretariati Shtetëror Zviceran për Çështjet Ekonomike 
(SECO), thekson nevojën për të përmirësuar kapacitetet 
e përputhshmërisë me standardet dhe cilësinë në vendet 
prioritare. Duke u fokusuar në sektorë kyç si ai i Bimëve 
Mjekësore dhe Aromatike, GQSP synon të lehtësojë hyrjen 
në treg për Ndërmarrjet e Vogla dhe të Mesme (NVM), duke 
krijuar mundësi të reja dhe duke rritur konkurrueshmërinë e 
këtyre produkteve shqiptare në tregjet ndërkombëtare. 

Struktura dhe Roli i GVV-ve 
Grupet Vendore të Veprimit janë struktura thelbësore 

në peisazhin e zhvillimit rural të vendit. Ata përfaqësojnë 
një qasje të re dhe inovative për të promovuar zhvillimin 
e qëndrueshëm dhe për të adresuar sfidat unike me të 
cilat përballen komunitetet lokale. Në thelb të tyre, GVV-të 
janë forume të përfshirjes së komunitetit, ku banorët, bi-
zneset, organizatat jo-qeveritare dhe autoritetet lokale 
bashkëpunojnë për të identifikuar nevojat dhe për të gjetur 
zgjidhje të përbashkëta. GVV-të operojnë nëpërmjet një 
strukture të bazuar në partneritet, ku fuqia vendimmarrëse 
është e shpërndarë ndërmjet palëve të interesuara lokale. 
Kjo përfshirje e gjerë dhe e diversifikuar siguron që zëri 
i të gjitha segmenteve të komunitetit të dëgjohet dhe që 
vendimet janë të qëlluara dhe të pranueshme për të gjithë. 
Roli i GVV-ve nuk është vetëm të shpërndajnë financime 
për projekte, por ata janë edhe katalizatorë të zhvillimit 
lokal. Ata inkurajojnë krijimin e një mjedisi të favorshëm për 
inovacionin dhe sipërmarrjen, duke ofruar mbështetje për 
krijimin e bizneseve të reja, zhvillimin e turizmit lokal, pro-
movimin e prodhimeve të vendeve dhe shërbimeve lokale, 
dhe shumë më tepër. 

Roli kyç përfshin:
• Mbështetjen e sipërmarrjes dhe inovacionit
• Zhvillimin e turizmit lokal
• Promovimin e produkteve lokale
• Përfshirjen e gjerë dhe vendimmarrje të përbashkët

Rëndësia e GVV-ve dhe ndikimi 
Në qendër të rëndësisë së GVV-ve është roli i tyre si 

zëri i komunitetit. Ata përfaqësojnë një platformë ku ban-
orët mund të shprehin nevojat, aspiratat dhe shqetësimet 
e tyre në lidhje me zhvillimin e rajonit të tyre. Në një kohë 
kur komunitetet janë të përballura me sfida të ndryshme, 
si depopulimi, mbyllja e bizneseve dhe humbja e trashëgi-
misë kulturore, GVV-të ofrojnë një kanal për të mobilizuar 
resurse dhe për të gjetur zgjidhje bashkërisht. Për më tepër, 
GVV-të janë mjetet kryesore për të siguruar që politikat 
dhe programet e zhvillimit janë të përshtatura me realitetin 
lokal. Ata janë në terren dhe kanë njohuri të thelluara të 
nevojave dhe potencialeve të komuniteteve të tyre. Kjo i 
bën ata të pajisur me aftësinë për të krijuar strategji dhe 
për të vendosur prioritetet që janë të përshtatshme dhe të 
dobishme për të gjithë. Nëse e kuptojmë GVV-në si zërin 
e shoqërisë, atëherë kuptojmë se ata janë më shumë se 
thjesht një strukturë administrate. Ata janë katalizatorë të 
përbashkët të ndryshimeve pozitive, përfaqësues të inte-
resave të komunitetit dhe frymëzues të zhvillimit të qën-
drueshëm. Në një kohë kur përfshirja dhe bashkëpunimi 

“KRIJIMI I GRUPEVE VENDORE TË VEPRIMIT NË SEKTORIN 
E BIMËVE AROMATIKE DHE MJEKËSORE NË SHQIPËRI”

janë thelbësore për arritjen e qëllimeve të zhvillimit, GVV-të 
janë partnerë kryesorë në rrugën drejt një të ardhmeje më 
të ndritshme dhe më të qëndrueshme për komunitetet tona 
lokale. Pavarësisht numrit specifik, roli i GVV-ve në nxitjen e 
inovacionit dhe zhvillimit ekonomik në zonat rurale të BE-së 
është kritik. Ata jo vetëm që ndihmojnë në mbrojtjen e pei-
zazheve natyrale dhe trashëgimisë kulturore, por gjithashtu 
kontribuojnë në rritjen ekonomike dhe përmirësimin e jetës 
së njerëzve në këto komunitete. Ky ndikim është dëshmi e 
qartë e suksesit të një strategjie që vë në qendër njerëzit 
dhe nevojat e tyre të veçanta. GVV-të vazhdojnë të jenë 
një pjesë jetike e strukturës së politikave të BE për zhvil-
limin rural. Përmes një qasje të përqendruar dhe të person-
alizuar, GVV-të mund të sjellin ndryshime të qëndrueshme 
dhe pozitive në jetën e komuniteteve lokale. Duke përdo-
rur njohuritë dhe aftësitë e banorëve të zonave rurale, këto 
grupe janë në gjendje të identifikojnë dhe të adresojnë sfidat 
specifike të tyre në mënyrë efektive. Përmes projekteve dhe 
iniciativave të tyre, GVV-të kontribuojnë në përmirësimin e 
infrastrukturës, shërbimeve sociale dhe ekonomisë lokale. 
Përfundimisht, roli i GVV-ve në përpjekjet për zhvillim rural 
demonstroi se një qasje “nga poshtë lart” mund të sjellë 
ndryshime të thella dhe të qëndrueshme që përmirësojnë 
cilësinë e jetës dhe promovojnë përfshirjen e komuniteteve 
në proceset vendimmarrëse.

Statistika të Përgjithshme
• 2007–2013: 2,409 GVV aktive në BE
• 2014–2020: Mbi 3,100 GVV
• 2023–2027: Integrimi në Planet Strategjike të CAP

Zhvillimi Historik dhe Legjislativ i GVV-ve 
Ideja e GVV-ve u prezantua si pjesë e një qasjeje më të 

gjerë ndaj zhvillimit rural në fillim të viteve 1990, një kohë 
kur Bashkimi Evropian po përballej me sfidat e depopulimit 
të zonave rurale dhe nevojën për zhvillim të qëndrueshëm. 
Këto sfida nxitën BE-në të marrë masa për të nxitur një 
ndërhyrje më të drejtpërdrejtë në këto komunitete. Programi 
LEADER, i lançuar në 1991, ishte një moment vendimtar në 

këtë drejtim. Ky program synonte të promovonte një qasje 
“nga poshtë lart”, ku vetë komunitetet lokale do të ishin në 
qendër të planifikimit dhe zbatimit të projekteve zhvillimore. 
Kjo qasje ishte e rëndësishme sepse lejoi komunitetet të 
identifikonin dhe zbatonin zgjidhje të përshtatura për nevo-
jat dhe sfidat specifike me të cilat ata përballen. 

Ligji për GVV-të dhe Implementimi i tij 
në Bashkimin Evropian 
Ligji për GVV në BE ka një rëndësi të madhe për të pro-

movuar zhvillimin e zonave rurale dhe pjesëmarrjen e ko-
muniteteve në proceset vendimmarrëse. Në BE, ky legjis-
lacion përfshin standarde dhe udhëzime të përbashkëta 
për krijimin, organizimin, dhe operimin e këtyre grupimeve 
nëpër shtetet anëtare. Këto standardet janë të krijuara me 
qëllim që të përmirësojnë koordinimin dhe efikasitetin e ve-
primtarisë së GVVs dhe për të siguruar që ata të kryejnë ro-
lin e tyre në mënyrë të qëndrueshme dhe të përshtatshme 
me nevojat lokale. Implementimi i këtij ligji ndryshon nga 
vendi në vend, pasi çdo shtet anëtar ka disa liri të caktuara 
për të përshtatur ligjin në kontekstin e tyre juridik dhe kul-
turor. Megjithatë, BE-ja siguron një strukturë dhe orientime 
të përbashkëta për të ndihmuar në zbatimin e këtij legjis-
lacioni. Kjo përfshin edhe monitorimin dhe vlerësimin e 
performancës së GVV-së nëpërmjet raportimeve periodike 
dhe evaluimeve të ndryshme. Në një nivel më të gjerë, poli-
tikat dhe programet e BEsë janë ndër mjetet kryesore për 
të mbështetur dhe inkurajuar krijimin dhe funksionimin e 
këtyre grupimeve në nivel lokal. Përmes fondeve dhe pro-
grameve të ndryshme, BEja ofron mbështetje financiare 
dhe teknike për projektet dhe iniciativat lokale të zhvillimit 
rural. Kjo përfshin investime në infrastrukturë, trajnime për 
pjesëmarrësit dhe ndihmë në krijimin e lidhjeve me burime 
të tjera të financimit. Përmbushja e objektivave të zhvillimit 
rural dhe pjesëmarrja e qytetarëve në proceset vendim-
marrëse janë qëllime kyçe të politikave dhe strategjive të 
BE-së dhe ligji për GVV-të është një mjet i rëndësishëm në 
realizimin e tyre. Përmes një ligjëratë të qëndrueshme dhe 
mbështetjes së përhershme, BE-ja synon të krijojë një mje-
dis të favorshëm për zhvillimin e komuniteteve lokale dhe 
përmirësimin e kushteve të jetesës së banorëve të zonave 
rurale. 

Situata Aktuale e GVV-ve në BE 
Situata aktuale e GVV-ve në Bashkimin Evropian është 

e pasur dhe e shumëllojshme, me një numër të madh të 
këtyre grupeve të veprimtarisë në të gjithë kontinentin. 
Numri i tyre ndryshon ndjeshëm sipas shteteve anëtare 
dhe varion në varësi të politikave vendore, interesave të 
komuniteteve dhe nivelit të disponueshmërisë së fond-
eve. Në disa vende të BE-së, siç janë Gjermania, Franca 
dhe Italia, ka një numër të lartë të GVVve që operojnë në 
nivele lokale dhe regionale. Këto vende kanë një traditë të 
zgjeruar të organizimeve lokale dhe një mjedis ligjor dhe 
financiar të favorshëm për zhvillimin e tyre. Në vendet e 
tjera, siç janë vendet e rajonit të Lindjes së Mesme dhe të 
Ballkanit Perëndimor, numri i GVVs mund të jetë më i ulët, 
por ata gjithashtu luajnë një rol të rëndësishëm në zhvil-
limin e zonave rurale dhe në promovimin e pjesëmarrjes së 
komuniteteve në proceset vendimmarrëse. 

GVV-të operojnë gjerësisht në BE, sidomos në:
• Gjermani, Francë, Itali (numër i lartë i grupeve)
• Ballkan Perëndimor dhe rajone lindore (numër më i 

kufizuar)

Me mbështetjen e UNIDO dhe SECO, po krijohen struktura lokale të bashkëpunimit që synojnë të nxisin zhvillimin 
rural dhe të rrisin konkurrueshmërinë e ndërmarrjeve shqiptare, bazuar në modelin e suksesshëm të GVV-ve në BE

AkTuAliTET

IA te Tatimet, brenda këtij viti modeli 
do të jetë funksional për fiskalizimin

"Krijimi i Grupeve Vendore të Veprimit në Sektorin e Bimëve Aromatike 
dhe Mjekësore në Shqipëri"

Burimet kryesore të financimit:
• Fondet lokale dhe kombëtare
• Programet dhe iniciativat e BE-së
Mbështetja që GVV-të marrin në BE mund të vijë 

nëpërmjet fondeve publike lokale dhe kombëtare, si dhe 
përmes programeve dhe inisiativave të BE-së për zhvillim 
rural dhe pjesëmarrje të qytetarëve. Këto fonde përdoren 
për të financuar projekte të ndryshme që shpesh përfshijnë 
sfidat dhe mundësitë specifike të zonave rurale, siç janë 
të arsimimit, turizmit rural, bujqësinë e qëndrueshme, dhe 
infrastrukturën lokale. Megjithatë, në disa raste, sfidat fi-
nanciare mund të jenë të pranishme për GVV-të, veçanër-
isht ato që operojnë në zona me burime të kufizuara dhe 
në komunitete të vogla. Kështu, disa GVV mund të kenë 
nevojë për mbështetje shtesë financiare dhe teknike për të 
përmbushur qëllimet e tyre dhe për të kryer rolin e tyre si 
agjencitë e zhvillimit lokal në BE. Në përgjithësi, GVV janë 
një mjet i rëndësishëm për të përmirësuar jetën në zonat 
rurale dhe për të inkurajuar pjesëmarrjen e komuniteteve 
në proceset vendimmarrëse. Për të përmirësuar situatën e 
tyre dhe për të shtuar ndikimin e tyre pozitiv, është e rëndë-
sishme që të vazhdohet të ofrohet mbështetje dhe resurse 
për këto grupe në nivel lokal, kombëtar dhe europian. 

(Vijon nga faqja 3)

Grupet Vendore të Veprimit në Shqipëri 
Në Shqipëri, krijimi i GVV-ve nisi në vitin 2007, i 

mbështetur nga BE. Ligji Nr. 36/2022 përmirëson trans-
parencën dhe qeverisjen lokale, duke vendosur kritere 
të qarta për funksionimin dhe raportimin.Përmes këtij 
ligji, GVV-të janë të obliguara të raportojnë dhe të lloga-
risin për aktivitetet dhe financimet e tyre, duke siguruar 
një nivel të lartë të llogaridhënies ndaj komunitetit. Ligji 
gjithashtu ofron një bazë ligjore për mbështetjen finan-
ciare dhe teknike të GVV-ve nga autoritetet lokale dhe 
qeveria qendrore, duke përmirësuar kapacitetin e tyre për 
të adresuar nevojat e komuniteteve në mënyrë efektive. 
Nëpërmjet këtij ligji synohet të stimulohet bashkëpunimi 
dhe koordinimi mes GVV-ve dhe autoriteteve lokale për 
të zhvilluar projekte të përbashkëta në përputhje me 
prioritetet dhe nevojat lokale. Ky hap shpreh synimin e 
qeverisë për të krijuar një ambient më të përfshirë dhe të 
zhvilluar për qytetarët dhe për të përmirësuar qeverisjen 
lokale në Shqipëri. Ligji përcakton parimet bazë, kriteret, 
përgjegjësitë dhe proceset për organizimin dhe funksion-
imin e GVV-ve, duke ndihmuar në zbatimin e strategjive 
të zhvillimit të udhëhequra nga vetë komuniteti dhe në 
harmoni me politikat e zhvillimit bujqësor dhe rural, në 
nivel qendror dhe vendor.

SHEMBUJ SUKSESI TË GRUPEVE VENDORE TË 
VEPRIMIT (GVV) NË BASHKIMIN EVROPIAN, TË CILAT 

DEMONSTROJNË NDIKIMIN POZITIV TË QASJES LEADER 
NË ZHVILLIMIN RURAL

• Spanjë – Kozmetikë nga bletaria
“20 fermerë rritën të ardhurat me 10%, 100 pika shitjeje 

me vetëm 8,880 euro investim.”
• Rumani – Digitalizim Turistik
“Aplikacioni QR4All promovon 40 rrugë turistike duke 

nxitur ekonominë lokale.”
• Suedi – Edukim Ushqimor
“Fëmijët mësojnë origjinën e ushqimit me aktivitete  

praktike në shkolla.”
• Itali – Marketing i produkteve lokale
“Rritje 20% e angazhimit në menaxhimin e rrugëve   

ushqimore lokale.”
• Itali – Mbështetje startup-esh
“55 startup-e krijuar në rajonin Apulia në sektorë të  

ndryshëm ekonomikë.”
• Finlandë – Shëndetësi rurale
“Zgjidhje inovative për shërbime të përballueshme për të 

moshuarit në zona rurale.”

Kryeministri Edi Rama mori 
pjesë në aktivitetin “Fuqizimi i 
AI në Shërbimet Publike Digji-
tale në Shqipëri” për moderniz-
imin e administratës publike.

Gjatë fjalës së tij kryeministri 

Rama u ndal edhe te prokurimet 
publike dhe fiskalizimi nëpërm-
jet Inteligjencës Artificiale.

Kreu i qeverisë tha se në 
implementim dhe integritetin 
e prokurimeve publike, Shq-
ipëria është vlerësuar si lider 
në rajon.

Rama tha se se sistemi ak-
tual, ku termat e referencës fil-
trohen nga Agjencia e Prokuri-
meve Publike, ka ulur ndjeshëm 
arbitraritetin dhe do të shërbejë 
si bazë për trajnimin e modelit 
të Inteligjencës Artificiale.

Sipas Ramës pjesëmarrja e 
njeriut në prokurimet publike 
do të jetë vetëm për rolin e 
mbikqyrësit.

“Tjetra që ne po bëjmë 
është modeli i IA për proku-
rimet publike. Sot fakti është 
bazuar në raportin e SIGMA-s 
që është instrumenti i BE-së 
për të monitoruar një sërë as-
pektesh të qeverisjes ku përf-
shihen dhe prokurimet publike 
jemi lider në rajon për proku-
rimet publike. Në legjisla-
cionin e prokurimeve publike 
jemi i vetmi vend në rajon që 
nuk kemi piketa të ndërmjetme 
dhe që Bashkimi Europian 

e konsideron gati. Ndërsa në 
implementim dhe integrite-
tin e prokurimeve publike e 
kemi arritur të jemi jo vetëm 
të parët në rajon, por me difer-
encë nga i dyti. Nga 100 pikë 

të mundshme Shqipëria ka 
marrë 80 pikë. Ne jemi am-
biciozë dhe duam të shkojmë 
më tutje, duam të zhvillojmë 
prokurimet me Inteligjencën 
Artificiale, ku pjesëmarrja e 
njeriut të zvogëlohet në rolin 
e mbikëqyrësit dhe proceset 
të ndërtohen nga modeli i In-
teligjencës Artificiale duke fil-
luar që nga termat e referencës 
aty ku fillon problematika e 
cenimit të integritetit të garës.

Nuk e di, a e keni dëgjuar 
atë rastin kur u bënë termat e 
referencës për një rrugë dhe 
u vendos si kriter që kompa-
nia të ketë eksperiencë edhe 
në sisteme audio? Kuptohet 
se qëllimi ishte t’ia jepnin një 
kompanie të caktuar. Pse, au-
dio për rrugën janë dhe zogjtë, 
që nuk duhen shqetësuar nga 
zhurma?! Të gjitha këto, duke 
pasur parasysh se ne e kemi 
ndërtuar një sistem të bazuar te 
njeriu, që termat e referencës 
duhet të filtrohen nga Agjencia 
e Prokurimit Publik, kjo e ka 
ulur në mënyrë të ndjeshme ar-
bitraritetin në      termat e refer-
encës gjë që na ka rritur shumë 
në raport me vende të tjera të 

rajonit, por këtë tani do ta për-
dorim si bazë për trajnimin e 
modelit të Inteligjencës Artifi-
ciale”, tha Rama.

Një tjetër fushë ku Inteligjen-
ca Artificiale do të luajë rol kyç 
është ajo e tatimeve dhe doga-
nave. Rama tha se, ndonëse fiska-
lizimi ishte një hap i rëndësishëm, 
ai mbetet i pamjaftueshëm pa një 
analizë inteligjente të të dhënave 
në kohë reale.

Sipas Ramës, brenda këtij 
viti modeli do të jetë funksion-
al, duke i mundësuar shtetit të 
ketë një pamje të qartë dhe në 
kohë reale të të gjithë transak-
sioneve që ndodhin në territo-
rin e Shqipërisë.

“Tjetra, sektori i të ardhurave 
në Tatime dhe Dogana. Fiska-
lizimi ka qenë një hap i rëndë-
sishëm, por i pamjaftueshëm 
dhe i paplotë, pa hapin që tani 
po hedhim me Inteligjencë Ar-
tificiale, në analizën në kohë 
marramendëse për nga shpejtë-
sia të të gjitha transaksioneve 
dhe në identifikimin e prob-
lematikave me transaksionet 
që do të thotë një inspektorat i 
taksave tërësisht i padukshëm 
dhe një inspektorat i taksave që 
nuk vjen dhe të trokasë të dera 
dhe nuk paraqitet me shem-
bëlltyra ndonjëherë të rrezik-
shme për ekuilibrin emocional 
të personit.

Në një kohë shumë të shpe-
jtë brenda këtij viti ky model 
do të jetë funksional dhe mod-
elet e tij do të zhvillohen në 
vazhdimësi. Do të kemi një 
pamje në kohë reale të të gjitha 
transaksioneve që ndodhin në 
Republikën e Shqipërisë të të 
gjitha kompanive dhe me sin-
jale njësoj siç inspektorët reale 
të këtij syri inteligjent mbi të 
gjithë Shqipërinë për të na thë-
në se ku po bëhet “një lojë” me 
të ardhurat që i takojnë shtetit”, 
tha Rama.

MBZHR: Ngremë shtatë laboratorë 
për garancinë e cilësisë ushqimore

Ministrja e Bujqësisë dhe 
Zhvillimit Rural, Anila Denaj, 
bëri të ditur se është lehtësuar 
mënyra e aplikimit të fermer-
ëve për skemën e subvencio-
neve në bujqësi, duke u larguar 
disa burokraci që lidhen me 
dokumentet e vendndodhjes së 
fermës.

Në një intervistë në medie, 
Denaj tha se për vitin 2025 
është rritur fondi i skemës së 
mbështetjes në bujqësi duke 
shkuar rreth 4,4 miliardë 
lekësh.

Sipas saj, skema ka për qël-
lim uljen e kostove të prodhim-
it dhe përmirësimin e cilësisë 
së produkteve bujqësore dhe 
blegtorale.

Aplikimet për përfitim nga 
kjo skemë janë hapur më 14 
prill dhe do të vijojnë deri më 
30 maj, ku deri më tani kanë 
aplikuar 20 mijë fermerë dhe 
blegtorë. Ministrja Denaj tha se, 
këtë vit, dy janë risitë e skemës 
kombëtare të mbështetjes në 
bujqësi, ajo e mbështetjes për 
fermerët që zëvendësojnë pes-
ticidet me insekticide më të 
sigurta dhe nxitje për mbarësh-
timin e viçave.

“Skema e subvencioneve 
është një skemë e përvitshme 

dhe u vjen fermerëve për të 
ulur kostot e prodhimit. Këtë 
vit kemi një fond më të lart se 
vitin e kaluar me një fond prej 
gati 4,4 miliardë leke është 
vënë në dispozicion të fermer-
ëve për të aplikuar nga 14 prilli 
deri më 30 maj. Fermerët janë 
duke aplikuar për të tetë masat 
që kemi vendosur me dy risi. E 
para, lidhet me mbështetjen që 
i bëjnë fermerëve që zëvendë-
sojnë përdorimin e pesticideve 
me insekticide që të rritet vlera 
e produkteve. E dyta, është 

mbarështimi i viçave që nxit 
prodhimin në vend. Skema 
kombëtare ka regjistruar deri 
më tani gati 20 mijë aplikues 
fermerë dhe blegtorë dhe një 
masë e rëndësishme është edhe 
Skema e Naftës”, tha Denaj.

Lidhur me sigurinë ush-
qimore, Denaj u shpreh se 
në bashkëpunim me Bankën 
Botërore, qeveria po investon 
një fond prej 20 milionë euro 
për ngritjen e shtatë labora-
torëve rajonalë duke ndihmuar 
fermerët të ruajnë cilësinë dhe 
t’i përmbahen protokolleve të 
sigurisë ushqimore.

“E nevojshme është sigu-
ria ushqimore e produktit dhe 
kemi një sistem të ngritur in-

formacioni. Nëse vite më parë 
malli nuk mbahej në frigoriferë 
si në pikat e grumbullimit dhe 
nuk ka pasur analiza labora-
torike me të njëjtin intensitet 
që bëhen sot duke krijuar një 
problem si për prodhimin, dhe 
sigurinë ushqimore. Ne kemi 
një fond prej 20 milionë eu-
rosh së bashku me Bankën 
Botërore po zbatojmë në shtatë 
pika rajonale të laboratorëve 
për të qenë më afër fermer-
ëve, në mënyrë që ata të ruajnë 
cilësinë dhe protokollet”, tha 
ministrja.

Një tjetër pikë e theksuar 
është nevoja për bashkëpunim 
mes fermerëve që kanë parcela 
të vogla, duke krijuar grupe 
operatorësh për të përfituar më 
shumë nga subvencionet dhe 
për të rritur vlerën e produktit 
në treg. Këto grupe, tha Denaj, 
nuk do të kërkojnë bashkim 
prone apo tufash, por vetëm 
bashkërendim të punës dhe 
qëllimit.

“Skema e subvencioneve 
shkon në për çdo fermer pa-
varësisht se ku e çon prodhimin 
e tij. Fermat e vogla nuk arrij-
në të krijojnë mundësinë e me-
kanizimit, pasi duke pasur më 
pak se një hektar dhe për këtë 
arsye ne kërkojmë që të ketë 
bashkim operatorësh, jo bash-
kim prone, nuk po flasim për 
kooperativa. Po flasim për disa 
fermerë që e kanë tokën ngjitur 
me njëri-tjetrin dhe të kenë të 
njëjtën farë dhe të shkojnë te i 
njëjti treg. Ato jo vetëm mar-
rin subvencionet 100% por 
dhe vlera e shitjes së produktit 
të tyre është më e lartë. Kjo i 
ndihmon fermerët, pasi ato 
kanë nevojë vetëm për një vet-
eriner për të garantuar sigurinë 
ushqimore, nuk ka nevojë të 
bashkojnë pronën apo tufën”, 
tha ajo.

Karçanaj: 54 shërbime me komanda zanore 
në e-Albania, objektivi 1253 të tilla

Drejtoresha e Agjencisë 
Kombëtare të Shoqërisë së In-
formacionit, Linda Karçanaj, 
nga aktiviteti “Fuqizimi i IA 
në Shërbimet Publike Digjitale 
në Shqipëri”, ku i pranishëm 
ishte edhe Kryeministri Edi 
Rama, deklaroi se sot, përmes 
“e-Albania”-s, merren të gjitha 
shërbimet publike online, me 
përjashtim të atyre që kërkojnë 
prezencë fizike.

Sipas Karçanajt, nga apli-
kimi për dokumente personale, 
regjistrimi i biznesit, aplikimi 
për ndihmë ekonomike, apo 
nënshkrimi i dokumenteve on-
line, nuk qëndrohet më në rad-
ha para zyrave të shtetit, sepse 
është ndërtuar një shtet që nuk 
të vë në pritje.

“Ne po përgatisim breza për 
të cilët sportelet dhe burokra-
cia e dikurshme do të jetë siç 
janë për ne radhët e qumështit 

dhe tollonat e kohës së Enverit. 
Gjithçka fillon me arsimin. Ne 
e kuptuam herët se nuk mund 
të ndërtosh një shoqëri digjitale 
pa qytetarë me aftësi digjitale. 
Që nga shkolla fillore, fëmijët 
tanë tashmë mësojnë kodim. 
Por, më shumë se kaq, ata më-
sojnë të mendojnë në mënyrë 
kritike, të kuptojnë botën digji-
tale, të përdorin teknologjinë 
me përgjegjësi”, tha Karçanaj.

“316 laboratorët smart, 
të implementuar nga qeveria 
shqiptare dhe me suportin e 
programit GovTech të Bankës 
Botërore, mbështesin fëmijët 
tanë që në klasë të parë që të 
bëhen jo vetëm përdorues, por 
krijues të teknologjisë. Me 
suportin e CEB dhe WBIF 
brenda vitit 2026 të gjitha 
shkollat 9-vjeçare dhe të 
mesme do të kenë laboratorët 
smart të tyre. Kurrikulat tona 
tashmë janë dinamike, të ndër-
tuara për një botë që ndryshon 
më shpejt se kurrë”, vijoi ajo.

Drejtuesja e AKSHI-t tha 
gjatë fjalës së saj se admin-
istrata publike funksionon si 
një platformë digjitale, që falë 
teknologjisë nuk e mbyll punën 
në orën 4 apo 5, por shërbimin 
e ofron 24/7. “Nga regjistrimi 
i lindjes, deri tek aplikimi për 
pension qytetarët tanë nuk kanë 
pse të qëndrojnë në radhë. Ata 
nuk i shërbejnë shtetit, shteti u 
shërben atyre. Në arsim, kemi 
bërë një revolucion të heshtur, 
por që ndjehet çdo ditë në çdo 
shkollë, në çdo shtëpi, në çdo 
bankë nxënësi. Me platformën 
SMIP, sot 700 mijë prindër, 
35 mijë mësues dhe 350 mijë 
nxënës kanë akses në kohë 
reale në gjithçka që lidhet me 

jetën shkollore: notat, mung-
esat, sjelljen, performancën. 
240 mijë regjistrime dhe trans-
ferime janë bërë online, pa le-
tra, pa dosje, pa sportel. Mbi 1 
milion dëftesa elektronike janë 
gjeneruar, një kursim kohe për 
mësuesit, një kursim fondesh 
për shtetin”, pohoi Karçanaj, 
ndërsa shtoi se vetëm këtë vit, 
76 mijë certifikata mature janë 
lëshuar elektronikisht.

“Vetëm këtë vit, 30 mijë 
nxënës kanë marrë kartelat e 
vaksinimit automatikisht, falë 
ndërveprimit në kohë reale mes 
sistemeve shëndetësore dhe ar-
simore. Në sektorin e shënde-
tësisë, ne nuk kemi ndërtuar 
vetëm spitale moderne, kemi 
ndërtuar një ekosistem të in-
tegruar shëndetësor. Qytetarët 
marrin receta elektronike, 
planifikojnë vizitat e tyre, dhe 
marrin elektronikisht edhe ra-

portet mjekësore. Mjekët tanë 
janë të pajisur me sisteme dhe 
të dhëna që u mundësojnë të 
trajtojnë pacientin më mirë. 
Në një sistem që funksionon, 
shërohet më shumë dhe pritet 
më pak”, shtoi ajo.

Drejtuesja e AKSHI-t u ndal 
edhe te sipërmarrësit, teksa tha 
se biznesi regjistrohet online 
në pak minuta, të gjitha shitjet 
deklarohen online dhe në kohe 
reale, tatimet deklarohen dhe 
paguhen online, të gjitha fatu-
rat janë elektronike.

“Lejet, licencat, aplikimet 
nuk janë më labirinte. Janë pro-
cese të qarta, të gjurmueshme 
dhe transparente. Një ekonomi 
që rritet është një ekonomi që 
nuk e mban peng sipërmarrësin 
me letra të panevojshme. Në 
bujqësi, transformimi digjital 
ka prekur njërën nga shtyllat 
më të vjetra dhe më jetike të 
ekonomisë shqiptare: fermerin 
shqiptar. Mbi 80 mijë aplikime 
të realizuara, që tregojnë qartë: 
fermeri shqiptar është futur në 
epokën digjitale. Po ndërtojmë 
një sistem informacioni të in-
tegruar për turizmin, që do të 
mundësojë një përvojë turistike 
moderne dhe e besueshme, siç i 
ka hije një Shqipërie që ngrihet 
çdo ditë mbi themelin e digji-
talizimit”, pohoi Karçanaj.

Sipas saj, digjitalizimi i kurseu 
620 miliardë lekë qytetarëve, 
7600 vite jetë të kursyera nga 
ecejaket në sportele, aq sa do 
të duheshin për të bërë 25 mijë 
rrotullime rreth botës.

“75 milionë fletë letre që 
nuk u përdorën, kemi mbroj-
tur një pyll të tërë, e jo vetëm 
disa pemë. Janë kursyer 3,78 
milionë kWh energji, baras kjo 

me furnizimin me energji të 
rreth 370 familjeve për një vit; 
752 milionë litra ujë, sa për të 
furnizuar banorët e Tiranës me 
ujë të pijshëm për 10 muaj; 57 
milionë euro të kursyera, nga 
biletat, lënia e ditës së punës 
atje, apo shpenzime të tjera 
që kërkon një udhëtim i tillë”, 
nënvizoi ajo.

“Që nga viti 2020, adminis-
trata gjeneron dokumentet shtet 
me shtet për qytetarin dhe bizne-
sin, jo e kundërta. Ky është një 
transformim i plotë i marrëdhë-
nies midis shtetit dhe qytetarit. 
Sistemi ynë i dokumenteve me 
nënshkrim dhe vulë elektronike 
përdoret prej 200 institucioneve 
publike, nga 7 mijë punonjës 
dhe me versionin e përmirësuar 
të prezantuar. Në fillim të këtij 
muaji numri i dokumenteve me 
vulë elektronike që gjenerohen 
nga platforma kanë arritur në 
590”, u shpreh Karçanaj.

Drejtuesja e AKSHI-t i 
ndal edhe te Diella, asistentja 
virtuale e “e-Albania”-s, një 
teknologji që sot është shndër-
ruar në një asistent digjital in-
teligjent, që dëgjon, flet dhe ud-
hëzon qytetarët për të përfituar 
të gjitha shërbimet. “Dhe sot 
do e shohim si Diella është 
bërë aq “e zgjuar”, sa mund të 
japë direkt 54 dokumente me 
vulë elektronike, përmes një 
komande zanore. Brenda pak 
muajsh, Diella do të mund të 
udhëheqë qytetarët dhe bizneset 
në plotësimin e çdo aplikimi, 
nga fillimi në fund. Platforma 
Qeveritare e Ndërveprimit, 
ndonëse e padukshme për 
qytetarin, është realizuar në 
bazë të infrastrukturës digjitale 
të shtetit. Janë 63 sisteme që 
shkëmbejnë të dhëna ne kohe 
reale, duke bërë që 70% e të 
dhënave në aplikime të plotëso-
hen automatikisht. Plot 1,5 mil-
iardë transaksione janë kryer 
nga kjo platformë prej 2013”, 
pohoi ajo, ndërsa theksoi se 4,4 
milionë shërbime publike janë 
marrë vetëm në tre muajt e parë 
të këtij viti, 23% më shumë se e 
njëjta periudhë e 2024-s.

Karçanaj theksoi se trans-
formimi digjital i shtetit shq-
iptar nuk do të ishte i mundur 
pa një vizion politik të qartë, të 
guximshëm dhe të palëkundur.

“Kryeministri Edi Rama ka 
besuar në këtë drejtim shumë 
kohë përpara se digjitalizimi 
të bëhej një trend global. Ai ka 
vendosur themelet e një filozo-
fie ku shteti nuk duhet të jetë 
një kështjellë e mbyllur, por 
një shërbim i hapur, i thjeshtë 
dhe i drejtë për qytetarin, duke 
përdorur teknologjinë. Falë 
këtij vizioni, Shqipëria nuk 
është më një vend që kopjon 
zgjidhje, por një vend që gux-
on t’i krijojë ato. “e-Albania” 
është sot një nga shembujt 
më domethënës në rajon e më 
gjerë, sepse pas saj qëndron jo 
vetëm një ekip teknik, por një 
vizion politik që nuk ka frikë 
nga sfidat dhe që beson fuqi-
misht tek shteti i së ardhmes”, 
përfundoi Karçanaj.

Skema Kombëtare, 30 mijë lekë për hektar 
mbështetje fermerëve për bimët mjekësore

Skema Kombëtare 2025 
adreson mbështetje financiare 
edhe fermerët që punojnë në 
sektorin e bimëve aromatike 
dhe mjekësore.

Agjencia për Zhvillim Bu-
jqësor dhe Rural (AZHBR) 
bëri të ditur se këtë vit skema 
mbështet fermerët e bimëve 
aromatike medicinale me 30 
mijë lekë për hektar, për 1 deri 
në 10 hektarë sipërfaqe.

Sipas AZHBR -së, fermerët 
që kultivojnë në sipërfaqe më 
të mëdha se 10 hektarë, do të 
përfitojnë 50% të masës së fi-
nancimit për çdo hektar mbi 
tavanin.

Ndërkohë aplikuesit në 
grupimet e bashkimit të 

fermerëve, 7 anëtarë minimal-
ja, përfitojnë 100% mbështetje 
pa tavan financimi.

Bimët mjekësore dhe aro-
matike (BMA-të) janë një sek-
tor tradicionalisht i orientuar 
nga eksporti, me tregje të zhvil-
luara dhe potencial të mirë për 
rritje, që angazhon forca puna 
në rritje dhe siguron të ardhura 
familjare të konsiderueshme.

Shqipëria bën pjesë në 
grupin e 25 eksportuesve krye-
sorë të BMA-ve në botë. Ek-
sporti i BMA-ve arrin gati 20 
% të totalit të eksporteve bu-
jqësore të Shqipërisë.

Produktet më të rëndë-
sishme të eksportit janë sher-
bela, rigoni, trumza, livando, 

etj. Është regjistruar një fluks 
i vogël, por në rritje i ekspor-
tit të vajrave esenciale, si edhe 
një rritje e kapacitetit për-
punues në vend.

Baza e prodhimit përbëhet 
kryesisht nga BMA-të e egra 
që gjenden në të gjithë vendin.

Biodiversiteti i pasur në 
Shqipëri përfaqëson një poten-
cial të rëndësishëm për zhvil-
limin e sektorit të BMA-ve. 
Më shumë se 400 specie janë 
identifikuar si BMA të flo-
rës shqiptare, nga të cilat më 
shumë se 200 specie mblidhen 
dhe tregtohen.

BMA-të janë një sektor 
i rëndësishëm i ekonomisë 
rurale.

Subvencione për bletarinë: Aplikimet 
deri më 30 maj

Në Skemën Kombëtare të 
Mbështetjes në Bujqësi 2025, 
bletaria mbështetet në vlerën 
1000 lekë për zgjua dhe ble-
tarët e bashkuar në një grupim 
fermerësh, përfitojnë të parët 
100% financimin duke marrë 
secili prej tyre në llogari të 
veçantë masën e subvencionu-
ar në nivelin maksimal.

Ministrja e Bujqësisë dhe 
Zhvillimit Rural, Anila Denaj, 
ftoi bletarët të aplikojnë online, 
në portalin e-Albania, deri më 
30 maj 2025.

“Mbështetja e sektorit të 
bletarisë shkon në funksion të 
rritjes së numrit të fermave, 
konkurrueshmërisë dhe promovi-
mit e mbrojtjes së produkteve të 
bletarisë në vendin tonë”, tha ajo.

Denaj ndau në rrjete sociale, 
rastin e Alban Hysës, fermerit 
që mbarështon rreth 400 ko-
shere bletë në Shëngjergj 
dhe është përfitues në masën 
100% i Skemës Kombëtare të 
Mbështetjes 2024.

“Mjaltin e prodhuar ai e 
dërgon në tregun vendas, duke 
kontribuar në fuqizimin e ekon-
omisë familjare”, tha Denaj.

Ndërsa Albani tregoi se, 
është përfitues i Skemës Kom-
bëtare për masën e mbështetjes 
në bletari për tri vite me radhë.

“Pjesën më të madhe të pro-
dhimit të mjaltit, arrij ta shes 
direkt nga ferma pasi kam kri-
juar klientelë, që sa vjen e shto-
het. Ndaj për mua nuk është 
problem tregu. Synoj të shtoj 

prodhimin dhe të rris cilësinë 
në fermën time”, tha ai.

Bletaria është një nga sek-
torët e rëndësishëm të ekono-
misë, e cila ka pasur një zhvil-
lim të konsiderueshëm në vitet 
e fundit.

Agjencia për Zhvillim Bu-
jqësor dhe Rural (AZHBR) 
vitet e fundit ka mbështetur 
vazhdimisht këtë sektor 
përmes Skemës Kombëtare të 
Mbështetjes.

Sot numërohen rreth 
500,000 zgjoje bletësh në të 
gjithë vendin, ku vetëm në 10 
vitet e fundit numri i zgjojeve 
është rritur me 64 %, duke 
ndikuar ndjeshëm në nivelin e 
prodhimit të mjaltit për tregun 
dhe për eksport.

“30% e qumështit duhet të dorëzohet në 
fabrika” - Udhëzimi/ Kriteret e reja për 
financimin e blegtorisë

Blegtorët do të financohen 
për mbarështimin e bagëtive 
përmes skemës së subvencio-
neve 2025.

Konkretisht, Agjencia për 
Zhvillimin Bujqësor dhe Ru-
ral, financon për gjedhë të 
matrikuluar në vlerën deri në 
10 mijë  lekë/krerë dhe lopë/
mëshqerrë dhe deri në 5 mijë 
lekë/krerë viça, për fermer/
aplikant me jo më pak se 10 
krerë gjedhë.

Për pjesën mbi 50 (pesëd-
hjetë) krerë, masa e përfitimit 
zvogëlohet me 50%, përjash-
tuar rastet e aplikantëve me 
status “Grup fermerësh” ose 
“Shoqëri të bashkëpunimit bu-
jqësor (SHBB)”, të cilët finan-
cohen në masën 100 %.

Udhëzimi i Ministrisë së 
Bujqësisë i botuar në Fletoren 
Zyrtare përcakton se në ditën 
e aplikimit mosha e lopëve 
duhet të jetë jo më pak se 20 
muaj, mosha e mëshqerrave jo 
më pak se nga 14 muaj, ndërsa 
mosha e viçave jo më shumë 

se 14 muaj. Pagesa për viçat 
përfitohet nëse ata mbarështo-
hen/janë mbarështuar në fer-
mën e aplikantit për jo më pak 
se 3 muaj.

Po ashtu, do të jepen pag-
esa direkte në vlerën deri në 1 
200 lekë/krerë për tufën bazë 
të matrikulluar për fermer/apli-
kant me jo më pak se 100 krerë 
dele dhe/ose dhi.

Për pjesën mbi 300 krerë 
masa e përfitimit zvogëlohet 
me 50%, përjashtuar rastet e 
aplikantëve me status “Grup 
fermerësh” ose “SHBB”

Udhëzimi përcakton se në 
rastin e aplikimit si grup fermer-
ësh, aplikantët të kenë kontratë 
për shitjen e qumështit, midis 

grupit të fermerëve dhe një 
subjekti të licencuar grumbul-
lues/përpunues të qumështit. 
Kontrata parashikon që sasia 
e qumështit të shitur të jetë jo 
më pak se 30% e prodhimit që 
realizon grupi (bazuar në ren-
dimentin mesatar në shkallë 
qarku, me referencë të dhënat 
e INSAT-it).

Çdo anëtar i grupit të dorë-
zojë në AZHBR jo më pak se 
një faturë/autofaturë shitjeje të 
qumështit. Sasia e qumështit e 
pasqyruar në të gjitha faturat e 
dorëzuara nga grupi i fermer-
ëve të jetë jo më pak se 30% e 
prodhimit vjetor.

Në rastin e aplikimit si 
grup fermerësh duhet të kenë 
marrëveshje dakordësie/bash-
kimi të anëtarëve të grupit të 
fermerëve, e cila ngarkohet 
në sistem në momentin e apli-
kimit. Në marrëveshje përcak-
tohet numri total i krerëve për 
çdo anëtar dhe si grup, si dhe 
përfaqësuesi i grupit që bën 
aplikimin.

Gonxhja: Politika lehtësuese për 
inkurajimin e prodhimit vendas

Rruga e re Maliq-Lozhan-Strelcë, Rama: 
Kushte të reja zhvillimi për bujqësinë 
dhe agroturizmin

Bujqësia gjithnjë e më pak krahë pune. Sigurimi 
i punëtorëve, sfida kryesore e fermerëve

Numri i punonjësve në sek-
torin e bujqësisë në qarkun e 
Shkodrës po zvogëlohet gjith-
një dhe me shumë, duke sjellë 
vështirësi për fermerët që kanë 
investuar në kultura të ndryshme.

Në zonën e Malësisë së 
Madhe, ku shumica e fermer-
ëve merren me kultivimin e 
bimëve medicinale, mungesa e 
fuqisë punëtore po kthehet në 
një problem madhor.

Përveç vështirësive për të 
gjetur treg për prodhimet e 
tyre, tani ata po përballen edhe 
me pamundësinë e sigurimit të 
krahut të punës.

“Fuqia punëtore ka ikur. 
Një grua po të duhet të ko-
rrë sherbelë, dhe ato janë nga 
50 vjeçe, nga 25 mijë lekë [të 
vjetër] i bën furgoni,” thotë 
fermeri nga Malësia e Madhe, 
Isa Ramekaj.

“Po mbarohet krahu i punës, 

sepse njerëzit kanë ikur dhe do 
të detyrohemi të gjejmë alter-
nativa të tjera. Unë kam djalin. 
Edhe ai është marrë me punë 

dore, me shërbim. Edhe ai do të 
detyrohet të ikë,” shton fermeri 
Sherif Haxhia.

Sipas të dhënave të regjistri-

meve të popullsisë, nga viti 
2011 deri në vitin 2023, nga 
Malësia e Madhe janë larguar 
mbi 15.300 banorë.

Kjo tkurrje demografike 
ka ndikuar drejtpërdrejt në 
mungesën e fuqisë punëtore 
në bujqësi.

Puna në aksin rrugor 
Maliq–Lozhan–Strelcë, një 
investim strategjik që lidh 
qytetin e Maliqit me Gramshin 
dhe zonat përreth, duke krijuar 
një korridor të rëndësishëm për 
zhvillimin ekonomik, bujqësor 
dhe turistik të kësaj zone, ka 
përfunduar. Ky segment i ri 
prej 18.8 kilometrash konsid-
erohet tashmë një hallkë kyçe 
për lidhjen e fshatrave të zonës 
së Korçës me qendrat urbane.

Ministrja e Infrastrukturës 
dhe Energjisë Belinda Bal-
luku, së bashku me kreun e 
Partisë Socialiste Edi Rama 
dhe kryebashkiakun e Maliqit 
Gëzim Topçiu, panë nga afër 
përfundimin e punimeve të 
këtij segmenti.

“Kjo është një rrugë që lidh 
një zonë të paaksesueshme deri 
dje, duke i dhënë mundësi agro-
bizneseve të dalin në sipërfaqe 
dhe të kenë akses më të madh në 
treg. Është e pajisur me bankina, 
ndriçim dhe trotuare në hyrje të 
Maliqit dhe lidhet me digën e 
Moglicës, duke krijuar lidhje të 
reja me qarkun e Elbasanit” – 
tha Belinda Balluku, ministre e 
Infrastrukturës dhe Energjisë.

Ky aks konsiderohet pjesë 
e një strategjie më të gjerë të 
lidhjes infrastrukturore ndërm-

jet qarqeve, e cila përfshin pro-
jekte si rruga e Vjosës që do të 
lidhë Korçën me jugun e ven-
dit përmes Ersekës, Këlcyrës 
dhe Tepelenës, si dhe unazën 
Gramsh–Skrapar–Çorovodë.

“Mbase është rasti për të 

përmendur lidhjet e tjera që 
po krijojnë një sistem të plotë 
rrugor, që bashkon Korçën me 
Kolonjën dhe Përmetin, duke 
forcuar integrimin rajonal” – 
u shpreh Edi Rama, kryetar i 
Partisë Socialiste.

Ndërkohë, në planifikim 
është edhe ndërtimi i një aksi të 
ri përgjatë liqenit të Moglicës, 
që do të shkurtojë ndjeshëm 
distancat dhe do të ketë ndikim 

të drejtpërdrejtë në zhvillimin 
ekologjik dhe turistik të zonës.

“Statkraft po shqyrton një 
projekt tjetër të madh në terri-
torin e Bashkisë Maliq. Rruga 
që propozojmë të kalojë anës 
liqenit do të lidhej me rrugën 

për në Skrapar e Gramsh – e 
njohur dikur si ‘rruga e kar-
vaneve’. Është vetëm tre ki-
lometra, por me potencial të 
jashtëzakonshëm” – theksoi 
Gëzim Topçiu, kryetar i Bash-
kisë Maliq.

Zona përreth liqenit të Mo-
glicës pritet të shndërrohet në 
një pol të ri zhvillimi ekologjik, 
turistik dhe kulturor, falë investi-
meve në infrastrukturë e energji.

Lehtësitë fiskale dhe 
përmirësimi i klimës së bi-
znesit kanë nxitur investimet 
e reja të bizneseve në sektorë 

të ndryshëm të prodhimit dhe 
ekonomisë.

Ministri i Ekonomisë,    

Kulturës dhe Inovacionit, 
Blendi Gonxhja vizitoi në Ti-
ranë, pastiçeri “Nela” që, siç 
tha ministri, “është shembull i 

sipërmarrjes vendase që zhvil-
lohet falë përkushtimit, cilësisë 
dhe mbështetjes së duhur”.

Gonxhja u njoh nga afër me 
punën e këtij biznesi, sfidat 
dhe synimet që ka kjo sipër-
marrje për të ardhmen.

“Ky është një biznes famil-
jar, i cili tregon qartë se kur 
krijohen kushtet e favorshme 
për investitorët, përmes lehtë-
sirave fiskale, thjeshtimit të 
procedurave dhe politikave që 
inkurajojnë prodhimin vendas, 
rezultatet janë të prekshme dhe 
afatgjata”, tha Gonxhja.

Ministri vuri në dukje 
se fokus i qeverisë është 
mbështetja e biznesit të vogël.

“Mbështetja ndaj bizneseve 
të vogla dhe të mesme është jo 
vetëm një prioritet, por një an-
gazhim i vazhdueshëm për të 
forcuar strukturën ekonomike 
të vendit dhe për të nxitur rritjen 
e qëndrueshme në çdo cep të  
Shqipërisë”, u shpreh Gonxhja.

Fermerëve shqiptarë do 
t’u ofrohet mbështetje për 
certifikimin GLOBAL GAP 
për të rritur standardet e pro-
dhimit. Skema Kombëtare e 
Mbështetjes në Bujqësi për vi-
tin 2025 ofron subvencione për 
certifikimin GLOBAL GAP.

Agjencia për Zhvil-
lim Bujqësor dhe Rural 
bën të ditur se nga masat 
mbështetëse përfitues të 
mundshëm mund të jenë 
fermerë individual, SHBB, 
person fizik ose juridik.

Masa e përfitimit për certi-
fikimin individual do të jetë sa 
50% e vlerës totale të faturës 
tatimore, deri në shumën 
175,000 lekë, për sipërfaqe jo 

më pak se 1 hektar. Ndërsa, 
masa e përfitimit për certifi-
kimin në grup fermerësh do 
të jetë deri në 500,000 lekë, 
për grupe fermerësh prej 10 
anëtarësh me sipërfaqe jo më 
pak se 3 ha në ambiente të 
mbrojtura dhe jo më pak se 10 
ha në fushë të hapur.

Nga ana tjetër, masa 
mëbështetëse do të jetë deri në 
700,000 lekë për grupe fermer-
ësh prej 20 anëtarësh, me sipër-
faqe jo më pak se 15 ha në am-
biente të mbrojtura dhe jo më 
pak se 30 ha në fushë të hapur.

Thirrja për aplikime në 8 
masat mbështetëse të Skemës 
Kombëtare në Bujqësi 2025 
vijon të jetë e hapur deri më 

30 maj.
Ndërkohë, AZHBR-së 

bën të ditur se për fermat e 
certifikuara organike vlera 
e mbështetjes është 200,000 
lekë. Fermat organike, për vi-
tin e parë përfitojnë financim 
në vlerën 100 000 lekë, në 
vitin e dytë 150 000 lekë dhe 
200 000 lekë për fermë të cer-
tifikuar.

Fermat organike janë të 
certifikuara me Global GAP 
dhe operojnë në sektorin e 
prodhimit të mjaltit, perimeve, 
bimëve mjekësore etj. Bujqë-
sia organike në Shqipëri po zh-
villohet gjithmonë e më tepër, 
duke sjellë produkte cilësore 
në treg

Bujqësia, drejt standardeve ndërkombëtare 
- Skema Kombëtare 2025 mbështet 
certifikimin GLOBAL GAP

Subvencionet në bujqësi - AZHBR: 200 mijë 
lekë mbështetje për fermat organike!

Agjencia e Zhvillimit Bu-
jqësor dhe Rural (AZHBR) 
njofton se vijon të jetë e hapur 
deri më 30 maj, thirrja për ap-
likime në 8 masat mbështetëse 
të Skemës Kombëtare në Bu-
jqësi 2025.

Sipas AZHBR-së, për fer-
mat e certifikuara organike 
vlera e mbështetjes është 
200,000 lekë.

Fermat organike, për vitin 
e parë, përfitojnë financim në 
vlerën 100 000 lekë, në vitin e 
dytë, 150 000 lekë dhe 200 000 
lekë për fermë të certifikuar.

Sipas kritereve që ka mirat-
uar qeveria për subvencionet 
në bujqësinë organike biz-
neset e kësaj linje përfitojnë 
mbështetje për ngritjen ose 
rikonstruksionin e ambienteve 

të prodhimit të produkteve 
tradicionale të zonës.

Fermat organike janë të 
certifikuara me Global GAP 
dhe operojnë në sektorin e 
prodhimit të mjaltit, perimeve, 
bimëve mjekësore etj.

Vitin e kaluar Skema Kom-
bëtare mbështeti 170 fermerë 
për zhvillimin e fermave or-
ganike.

500 veterinerë çdo ditë në terren, 
garanci për sigurinë ushqimore

Në Ditën Botërore të Vet-
erinarisë, ministrja e Bujqësisë 
dhe Zhvillimit Rural, Anila 

Denaj ka shprehur mirënjohjen 
e veçantë për trupën veterinere 
me rreth 500 veterinerë që çdo 

ditë janë në terren për të garan-
tuar shëndetin e kafshëve dhe 
sigurinë ushqimore.

Sipas ministres Denaj, “ata 
kapërcejnë me sukses sfidat 
më të vështira, përfshirë ato 

të sëmundjeve pandemike 
dhe ndërkufitare, në mbrojtje 
të shëndetit të kafshëve në të 
gjithë vendin”.

Ministrja Denaj shpreh 
“falënderim edhe për çdo mjek 
veterinar të AKVMB-së, për 
kontributin e mjekëve veteri-
narë privatë, për 1200 profe-
sionistët e Urdhrit të Veteri-
nerëve, të cilët janë thelbësorë 
për plotësimin e çdo hallke të 
zinxhirit të kontrollit në funk-
sion të garantimit të shëndetit 
publik veterinar”.

“Respekt për të gjithë ata 
që kontribuojnë sot me pro-
fesionalizëm dhe për ata që 
ndër vite i kanë dhënë shumë 
këtij profesioni fisnik. Urime 
të përzemërta në ditën tuaj”, 
shkruan ministrja Denaj në një 
postim në rrjetet sociale.

bujqësi

Bujqësia në Elbasan, Denaj: 6 milionë 
euro grante mbështetje në 10 vitet e fundit

Si aplikohet për naftën falas në bujqësi? 
- Udhëzimi/ Kriteret dhe afatet që duhet 
të plotësojnë fermerët

Ministrja e Bujqësisë dhe 
Zhvillimit Rural Anila Denaj 
tha se, “Elbasani është një 
nga qarqet më të rëndësishme 
që kontribuon në prodhimin e 
përgjithshëm bujqësor të ven-
dit”.

E pranishme në takimin e 
sotëm me fermerë të Cërrikut, 
ku merrte pjesë edhe Kryemi-
nistri Edi Rama, ministrja 
Denaj theksoi se në 10 vitet 
e fundit është bërë një punë e 
madhe falë mbështetjes dhe 
kontributit të fermerëve dhe 
bizneseve bujqësore.

“Duke rritur sidomos pro-
dhimet në perime, e tha pak 
më parë kryetari, duke e dër-
guar atë në gati 100 mijë tonë 
në drurët frutorë në gati 40 
mijë tonë në rrushin që është 
një produkt autokton i juaj me 
gati 30 mijë tonë, prodhimi i 
qumështit me gati 80 mijë tonë 
dhe janë këto sukseset tuaja të 
cilat jemi shumë krenarë dhe 
përpiqemi në çdo moment t’i 
mbështesim”, tha Denaj.

Ministrja e Bujqësisë thek-
soi se në këtë zonë mbështetja 
është e drejtpërdrejtë, sidomos 
në investime. “Janë 56 inves-
time në ndërtime serrash, pika 
grumbullimi, fabrika të vajit 
të ullirit, që na bën të gjithëve 
krenarë, sepse me certifikatën 
bio që ka prodhimi i vajit të 
ullirit në zonën tuaj tregtohet 
në Itali, Kanada dhe Amerikë. 
Këto janë shembuj të suksesit 
që duam ti dërgojmë përpara 
jo vetëm me 56 investime 
dhe 6 milionë euro grante të 
mbështetura në 10 vitet e fun-
dit, por shumë më tepër, falë 
iniciativave, nismave tuaja 
dhe mbështetjes së një pakete 
të rëndësishme financiare që 
qeveria shqiptare ka vënë në 
dispozicion e kemi filluar këtë 
vit me Kryeministrin, me Gu-
vernatorin, me bankat e nivelit 
të dytë me një lajm shumë 
të mirë: e kemi nisur me një 
mbështetje me kredi të butë me 
një vlerë 250 milionë euro për 
mbështetje të bizneseve SME 
me një normë interesi që fillon 
nga 3,5%, por vetëm për bu-
jqësinë. Për nismat në bujqësi 
do të shkojë jo vetëm në 2% 
dhe njëkohësisht risku i mung-
esës së kolateralit me 70% të 
saj, falë garancisë sovrane”, 
tha Denaj.

“Brenda muajt korrik do ta 
dërgojmë atë në 2% dhe kjo 
është mbështetja më e rëndë-
sishme dhe e para e këtij lloj 

për gjatë gjithë viteve të tranzi-
cionit në sektorin e bujqësisë, 
që mendojmë se do ta dërgojë 
bujqësinë në 5 vitet e ardhshme 
në një piedestal tjetër aty ku e 
meriton për tregje ndërkom-
bëtare që sot nuk janë pak, janë 
80 tregje ndërkombëtare dhe 
kjo zonë, zemra e Shqipërisë, 
meriton të jetë në vëmendje të 
kësaj mbështetje financiare por 
mbi të gjitha të ketë nisma nga 
ju”, shtoi ajo.

Denaj solli në vëmendje 
problemin e fragmentarizimit.

“Sigurisht që bujqësia shq-
iptare ballafaqohet me prob-
leme të fragmentarizimit, 
sipërfaqe të vogla të cilat ne i 

nxisim drejt bashkimit të op-
eratorëve dhe vetëm vitin e ka-
luar bashkimi mes jush prodhoi 
322 grupe të fermerëve. Duam 
që këtë bashkim ta vazhdojmë 
edhe me grumbulluesit, edhe 
me institucionet e tjera, të cilat 
nxisin vajtjen në tregje në pro-
dhimeve cilësore dhe ekono-
mi shkalle, prandaj na duhet 
puna juaj, por edhe mbështetja         
financiare”, tha Denaj.

“Do të vazhdojmë edhe këtë 
vit, falë AZHBR-së dhe japin 
grante me mbështetje të drejt-
përdrejtë të qeverisë shqiptare 
si në subvencione, ashtu edhe 
në skema investimesh. Më e 
fundit ajo që patëm vjet, që 
ndikoi në mënyrë të drejtpër-
drejtë në rritjen e mekanikës 
bujqësore. Do të vazhdojmë 
edhe këtë vit do të mbështesim 
jo vetëm mekanikë bujqësore, 
por edhe ndërtim serrash, 
stallash, agroturizmesh dhe 
agropërpunim. Sipërfaqja e 
serrave në Shqipëri në 10 vitet 
e fundit është trefishuar, por në 
qarkun tuaj është dhjetëfishuar. 
Kjo tregon që ju e keni kapur 
çelësin e suksesit aty ku duhet 
punuar për të arritur në tregjet 
edhe lokale, edhe ato ndërkom-

bëtare. Nga ana tjetër, ne duhet 
të kuptojmë që të ruajmë sipër-
faqen e tokës bujqësore, t’i 
japim mundësinë gjithë sipër-
faqes të punueshme të jetë e 
ujitur dhe për këtë arsye në këtë 
qark është punuar vitet e fundit, 
janë 20 milionë euro investime 
në sistem ujitje-kullimi dhe në 
të gjithë Shqipërinë, jo vetëm 
janë realizuar 300 mijë hektarë 
të ujitshme sot, na kanë ngelur 
60 mijë hektarë në mandatin 
tonë të katërt”, theksoi ajo.

“Sigurisht që kjo është një 
punë e përbashkët, është një 
punë e juaja, është një punë 
e pushtetit vendor, është një 
punë e qeverisë dhe mendojmë 

që ajo punë e nisur përgjatë 10 
viteve të fundit me 1000 inves-
time, me 400 pika grumbullimi 
dhe përpunimi, me 120 agro-
turizme, do të vijojë patjetër 
në katërvjeçarin e ardhshëm, 
ku kemi synuar një mbështetje 
me gati 500 milionë euro në 
financime për 1000 investime 
të tjera.

Unë i ftoj të gjithë të nxisin 
bashkëpunimin mes fermerëve 
dhe aktorëve të tjerë, të rrisin 
shkallë, të rrisin investime 
në teknologji dhe mekanikë 
bujqësore të përparuar dhe të 
bëhen pjesë e të gjithë paketës 
prej 1000 investimesh, për të 
përfituar në mënyrë të drejt-
përdrejtë grante dhe kredi të 
buta.

Së fundmi, Kryeministër, 
një fjalë në raport me skemat 
e sigurimit në bujqësi, të cilat 
brenda korrikut do të jenë të of-
ruara, në mënyrë që dhe situata 
që vijnë si rezultat i kushteve 
dhe faktorëve që nuk i kemi në 
dorë, të kemi mundësi me këtë 
skemë sigurimesh t’i kemi të 
ruajtura dhe të subvencionu-
ara”, tha ministrja e Bujqësisë 
dhe Zhvillimit Rural, Anila 
Denaj.

Rama: Shoqëri të përbashkëta fermere 
për rritjen e eksporteve

Kryeministri e njëherazi 
kreu i Partisë Socialiste, Edi 
Rama nxiti fermerët që të bash-
kohen në sipërmarrje të për-

bashkëta dhe të zgjerojnë idetë 
e bashkëpunimit edhe me bash-
kinë për të rritur prodhimin bu-
jqësor dhe eksportet.

Në takimin sot me fermerët 
e Cërrikut, Rama tha se “sot 
fermerët dhe bashkitë duhet 
të bëhen bashkë se nuk është 
nevoja të kujtojmë që bashkimi 

bën fuqinë. Paranoja e koopera-
tivave komuniste tani duhet lënë 
pas, pasi ato kooperativa ishin: 
të gjithë bashkë në prodhim dhe 

pastaj secili nga një lëmoshë në 
fund të muajit. Ndërsa bashkimet 
sot janë: të gjithë veç në prodhim 
të gjithë bashkë në shitje, që do 
të thotë për grumbullim, për për-
punim bashkitë duhet të futen 
dhe shpresoj shumë, që Cërriku 
të jetë një nga modelet e para, 
se tani keni garancinë shtetërore 

dhe linjën e financimit 250 mil-
ionë euro për kredi të butë për 
bujqësinë”.

Rama deklaroi se Cër-
riku është kthyer në një sh-
embull model për përpunimin 
e mbetjeve bujqësore dhe po 
kështu mund të bëhet edhe në 
kultivimin, përpunimin e ullirit 
dhe eksportin e vajit të ullirit.

“Për vajin e ullirit fermerët 
me bashkinë dhe qeverinë 
mund të bëjnë disa gjëra që 
mund të jenë specifike. Duhet 
të mendojmë ide sipërmar-
rëse edhe në nivel bashkie, por 
duhet të bëheni ju nxitës. Sepse 
nuk është problemi fragmen-
timi i tokës, problemi është 
fragmentimi i trurit. Pasi kur 
prodhojmë bashkërisht edhe 
negocimi për çmimin është më 
i volitshëm”, u shpreh Rama.

Rama garantoi se mbështet-
ja e qeverisë do të vijë duke u 
fokusuar në drejtimet që janë 
më konkurruese dhe kuptim-
plotë për eksportet, ku ulliri 
dhe vaji i ullirit është një nga 
gjërat ku jemi të fokusuar.

Fermerët që duan të përfi-
tojnë pagesa cash për naftën në 
bujqësi duhet të bëjë aplikimin 
online, duke plotësuar të dhënat 
nëpërmjet vetëdeklarimit dhe 
duke ngarkuar në sistem doku-
mentacionin e kërkuar.

Udhëzimi i Ministrisë së 
Bujqësisë, detajon se formulari 
i aplikimit online nëpërmjet 
e-Albania plotësohet nga apli-
kanti mbi bazë vetë deklarimi, 
në lidhje me:  parcelat që kul-
tivohen gjatë vitit (mbjelljet e 
para);  kulturat e mbjella apo 
që do të mbillen në ato parcela 
gjatë vitit (mbjelljet e para).

Fermeri do të deklarojë 
sipërfaqet e mbjelljeve të para 
të kulturave bujqësore, që përf-
shin mbjelljet në periudhën 
e vjeshtës dhe të pranverës 
(1 tetor 2024 deri më 31 maj 
2025). Sipërfaqja e deklaruar 
përfshin vetëm mbjelljet e para 
dhe llogaritet e kultivuar vetëm 
një herë.

Për perimet e serrës, fermeri 
do të deklarojë sipërfaqet që ka 
të mbjella me perime serre në 
momentin e aplikimit dhe/ose 
sipërfaqet që do të mbjellë deri 
më 31 maj 2025;

Për drufrutorët, fermeri do të 
deklarojë sipërfaqen ekzistuese 
të mbjellë me këto bimë në mo-
mentin e kryerjes së aplikimit, si 
dhe sipërfaqet që do të mbillen 
deri më 31 maj, 2025, me kusht 
që sipërfaqet e reja të mos jenë 
zëvendësime të sipërfaqeve të 
deklaruara të mbjella me të njëjtat 
bimë ose me bimë të tjera.

Për kulturat në fushë të 
hapur, për bimët njëvjeçare 
të arave dhe perimet e fushës, 

fermeri do të deklarojë sipër-
faqet: i. me bimët e arave të 
mbjella në vjeshtën 2024 (fakt 
në momentin e aplikimit) dhe/
ose që do të mbillen deri më 31 
maj 2025.

Dokumentacioni i kërkuar 
për t’u ngarkuar online, sipas 

këtij udhëzimi, duhet të jetë 
në origjinal ose i noterizuar, 
si dhe të jetë në gjuhën shqipe 
ose në rast se është në gjuhë 
të huaj, të jetë i përkthyer nga 
një përkthyes i autorizuar dhe i 
vërtetuar nga noter.

Dokumentacioni i pronësisë 
së tokës (certifikata) i ngarkuar 
në sistem do të konsiderohet i 
vlefshëm nëse gjatë kontrol-
lit administrativ konfirmohet 
nga ASHK-ja. Në rastin kur 
në sistem ngarkohet AMPT-ja 
do të konsiderohet e vlefshme 
nëse gjatë kontrollit adminis-
trativ konfirmohet nga ASHK-
ja ose njësitë e vetëqeverisjes 
vendore (NJVV).

Të vlefshme konsiderohen 
edhe konfirmimet për doku-

mentacionin e pronësisë (cer-
tifikatë ose AMTP), të bëra 
në aplikimet për naftën për 
bujqësinë në vitet 2022, 2023 
dhe/ose 2024.

Dokumentacioni që duhet 
të ngarkohet në sistem është 
në varësi të statusit të pronë-

sisë apo përdorimit të tokës 
bujqësore për të cilën apliko-
het dhe statusit të regjistrimit 
të saj në ASHK.

Do të konsiderohen të vlef-
shme edhe kontratat e qiramar-
rjes/huapërdorjes/dokument të 
ligjshëm të firmosur nga palët. 
Në rast se kontrata ose doku-
menti janë të panoterizuara 
duhet të jetë i konfirmuar nga 
njësia administrative dhe të 
përfshijë dokument identifi-
kimi të palëve.

Fermerët do të përfitojnë 
pagesa në dorë deri nga 130 
euro në 186 euro për hektarë 
për naftën që përdorin për 
punime të mekanizuara në bu-
jqësi. Financimi do të jetë si-
pas kulturës që mbillet.

Për më shumë informacion, ju lutemi kontaktoni:
E-mail: e.zhezha@unido.org, m.prebibaj@unido.org

(Vijon në faqen 12)

poliTikA mbëshTETësE

“Paqja fiskale”, falje detyrimesh për bizneset 
dhe përjashtim nga kontrollet tatimore

Qeveria shqiptare ka pre-
zantuar një paketë të re të quaj-
tur “Paqe fiskale”, e cila synon 
të lehtësojë barrën financiare 
për mijëra biznese dhe të mb-
yllë njëherë e mirë historinë 
tatimore të së kaluarës.

Kjo nismë që pritet t’I 
propozohet biznesit në Qer-
shor, do të krijojë një mar-
rëveshje paqeje të negociuar 
fiskale për një afat 3 vjeçar, 

Paqja fiskale ka tre kom-
ponentë: tatimin e dakordë-
suar mbi fitimin, rishikimin e 
pasqyrave financiare dhe faljen 
e kamatëvonesave.

Tatimi i dakordësuar mbi 
fitimin është një marrëveshje 
që do t’i propozohet çdo tat-
impaguesi që është subjekt i 
tatimit mbi fitimin dhe do zg-
jasë për tre vjet me të drejtë ri-
shikimi çdo vit, ku ne në bazë 
të një historiku të fitimit neto 
të kompanisë, do t’i propozo-
het një masë tatimi mbi fitimin 
që do të jetë 15%. Të gjitha 
bizneset që do të vendosin të 
hyjnë në këtë marrëveshje do 
të përjashtohen nga çdo lloj 
kontrolli tatimor, përfshi kon-
trollin e thelluar, vizitat fiskale 
apo në terren.

Në rastet kur biznesi do të 
vendosë që të deklarojë një 
fitim më të lartë se ai i da-
kordësuar me tatimet përfitimi 

shtesë është që biznesi do të 
tatohet 5%.

Rishikimi i bilanceve për-
bën komponentin e dytë të 
Paqes Fiskale. Kjo gjë i jep të 
drejtën çdo biznesi të rregullojë 
pasqyrat financiare duke rishi-
kuar çdo zë të bilanceve duke 
paguar vetëm 5% të detyri-
meve për çdo zë të rishikuar.

Ndërsa një element kyç i 
kësaj amnistie fiskale është 
edhe fshirja e borxheve, inte-
resave dhe kamatëvonesave 
për bizneset që kanë detyrime 
më të vjetra se 10 vite.

Për borxhet që datojnë 
nga 5 deri në 10 vite më 
parë, do të fshihen të gjitha 
kamatëvonesat dhe interesat 
për ato biznese që vendosin 
të shlyejnë detyrimin kryesor 
me një këst të vetëm – dhe 
në këtë rast, do t’u falet edhe 
50% e detyrimit. Ndërsa për 
ata që nuk kanë mundësi fi-
nanciare për të kryer pagesën 
menjëherë, do të ofrohet 
mundësia për të lidhur një 
marrëveshje pagese 12-mu-
jore, me falje të 25% të de-
tyrimit kryesor.

Për sa i përket borxheve 
të krijuara nga bizneset në 5 
vitet e fundit, që lidhen me 
goditjet e njëpasnjëshme si 
tërmeti, pandemia dhe kriza 
e çmimeve, qeveria do të of-

rojë falje të gjobave dhe ka-
matëvonesave për të gjitha 
bizneset që shlyejnë plotësisht 
detyrimin kryesor.

Qëllimi i këtij propozimi 
është krijimi i një mjedisi të 
qartë dhe të drejtë fiskal, që i 
jep bizneseve mundësinë të ecin 
përpara pa frikë dhe të fokuso-
hen te rritja dhe zhvillimi.

Aktualisht një marrëveshje 
e tillë është propozuar për sub-
jektet që operojnë në sektorin e 
hotelerisë. Për shkak të rritjes 
së ndjeshme të ardhurave nga 
turizmi , por edhe prezencës së 
informalitetit në sektor.

Në këtë marrëveshje opera-
torët bien dakord të deklarojnë 
zënien e strukturave akomo-
duese në masën 65% gjatë se-
zonit të verës dhe 35% gjatë 
sezonit dimëror. Sipas minis-
tres Ibrahimaj, në ditët e para 
600 biznese kanë nënshkruan 
marrëveshjen me tatimet ,ndër-
sa aktualisht numri ka arritur 
në mbi 1 mijë. Në bazë të kësaj 
marëveshje bizneset përjashto-
hen nga inspektimet tatimore 
dhe vendosin vetë shumën e 
deklaruar bazur në udhëzimet 
e administrates tatimore. E 
njëjta linjë , është propozuar të 
funksionojë edhe Paqja Fiskale 
që do të shtrihet për të gjitha 
bizneset në vend, pas mar-
rëveshjes me tatimet.

Pagesa direkte deri 200 mijë lekë 
fermerëve për fara, fidanë dhe inpute 
bujqësore

Skema Kombëtare e 
Mbështetjes së Bujqësisë 
2025 ofron pagesa direkte për 
fermerët për fara/fidanë dhe 
inpute bujqësore, me qëllim 
uljen e kostove të prodhimit.

Agjencia për Zhvillim Bu-
jqësor dhe Rural, (AZHBR) 
njofton se, Masa 4 është 
mbështetje për fara/fidanë 
dhe inpute të tjera me vlerë 
deri në 200 000 lekë për 
ha për sezon dhe jo për më 
shumë se dy sezone për kul-
tivimin e perimeve, rrushit 
në tavolinë për serra dhe/ose 

luleshtrydhe në tunele plas-
tike për fermerë individualë 
me sipërfaqe të mbjellë jo më 
pak se 1 ha.

Për sipërfaqe mbi 5 ha 
masa e përfitimit zvogëlo-
het me 50%, përjashtuar 
aplikantët me status “grup 
fermerësh” ose SHBB.

Përfitojnë pagesë shtesë 
fermerët që përdorin kontrol-
lin biologjik të dëmtuesve të 
perimeve.

AZHBR u bën thir-
rje fermerëve të aplikojnë 
përmes portalit qeveritar e-

Albania, teksa thirrja është e 
hapur deri në 30 maj.

Fondi total për subven-
cionimin e bujqësisë është 
4,4 miliardë lekë, që prek 
çdo hallkë të zinxhirit të pro-
dhimit nga ferma, në tryezat 
tona dhe në eksporte.

Pjesë e Skemës Kom-
bëtare të Mbështetjes në 
Bujqësisë është edhe masa 
e naftës falas për fermer-
ët, që funksionon me të 
njëjtën procedurë aplikimi 
për t’u përfituar si ajo e vi-
tit të kaluar.

922 milionë euro për 31 reforma, RTSH 
zbulon detajet e shpërndarjes nga Plani i Rritjes

Shqipëria pritet që të dalë 
mirë në vlerësimin e saj të parë 
brenda Planit të Rritjes ekono-
mike. Ndërsa ka dorëzuar ra-
portin dhe pret që Bashkimi 
Europian të shprehet për të, 

opinioni i parë si pritmëri ka 
ardhur pikërisht nga Delega-
cioni i BE-së në Tiranë.

Drejtori i Bashkëpunimit, 
Dr. Hubert Perr, i tha tele-
vizionit publik në emisionin 
“Kuota” se procesi i deritan-
ishëm dhe ky raport premtojnë 
realizimin e mëtejshëm.

“Që prej Mekanizmit të Re-
formave dhe Rritjes janë nën-
shkruar dhe miratuar të gjitha 
dokumentet e nevojshme ligjore 

dhe tashmë kemi parafinanc-
uar 7 për qind, që do të thotë 
se Shqipërisë i janë alokuar 
tashmë 64 milionë euro. 30 
milionë euro janë shpërndarë 
tashmë në Shqipëri, ndaj men-

doj se është lajm i mirë parad-
hënia. Aktualisht jemi duke i 
vlerësuar këto reforma dhe më 
lejoni të mos mbaj asnjë pozi-
cion për një proces në vazhdim, 
por sigurisht, ajo që kemi parë 
deri tani nga Shqipëria është 
se ka treguar një nivel të lartë 
përgjegjësie dhe ka përqafuar 
Mekanizmin e Reformave dhe 
Rritjes. Për këtë arsye presim 
gjithashtu që Shqipëria t’i ketë 
bërë detyrat e shtëpisë dhe të 

ketë raportuar me zell për re-
format që duhen bërë dhe janë 
bërë. Mendoj se Shqipëria do 
të dalë mirë në vlerësimin e saj 
të parë,” u shpreh zyrtari BE-
së në Shqipëri.

Ndarja e 922 milionë eu-
rove që BE-ja i jep Shqipërisë 
për tre vjet adreson, sipas Dr. 
Perr, afrimin e investitorëve 
të mëdhenj në rajon si pjesë 
e tregut me mbi 300 milionë 
konsumatorë.

“Asnjë investitor i madh 
nga Evropa apo gjetkë nuk 
do të vijë këtu për të thënë 
se do të futem në këtë treg 
prej 2.4 milionë banorësh. 
Jo! Bëhet fjalë për 300 e plus 
miliona njerëz që Evropa 
mund të ofrojë dhe kjo men-
doj se është bukuria e kësaj 
situate të favorshme për të 
gjithë, që mund të ofrojmë 
tani dhe mund të ofrojmë në 
vitet përpara se Shqipëria të 
anëtarësohet në Bashkimin 
Evropian,” shtoi Dr. Perr.

Në vlerësimin aktual të 
Bashkimit Europian, gjashtë 
vendet e rajonit kanë një zhvil-
lim ekonomik sa vetëm rreth 
35 për qind e shteteve anëtare 
të BE-së, gjë që planifikohet 
të ndryshojë shpejt dhe në 
mënyrë transformuese.

Kumbaro: Aplikoni në TIP4CE, kontribuoni në 
zhvillimin e qëndrueshëm të turizmit në Shqipëri

Ministrja e Turizmit dhe 
Mjedisit, Mirela Kumbaro ftoi 
profesionistët e turizmit të ap-
likojnë në platformën TIP4CE, 
për të kontribuar në zhvillimin 
e qëndrueshëm të sektorit të 
turizmit në Shqipëri.

Kjo platformë sjell risi në 
eksperienca apo produkte tur-
istike, por këtë herë duke zbat-
uar praktikat më të mira për 
reduktimin dhe menaxhimin e 
mbetjeve.

Në një postim në rrjetet so-
ciale, Kumbaro fton për të apli-
kuar në TIP4CE, një platformë 
që, sipas saj, “shpërblen të 
gjithë profesionistët e turizmit 
që kanë një ide për të krijuar 
produkte turistike miqësore 
me mjedisin dhe që respekton 
ofertën e qëndrueshme”.

Nëpërmjet një procesi 

konkurrues, TIP4CE do të iden-
tifikojë dhe mbështesë idetë 
më premtuese që kombinojnë 
shërbimet apo produktet turis-
tike me parimet e Ekonomisë 
Qarkulluese, me qëllim opti-
mizimin e burimeve dhe mini-
mizimin e mbetjeve.

Një juri e përbërë nga ek-
spertë të fushës do të vlerë-
sojë projektet dhe idetë 
konkurruese.

Aplikantët e parapërzgjed-
hur do të përfitojnë mentorim 
të personalizuar gjatë gjithë 
fazave të konkursit, për t’u 
përgatitur në mënyrën më të 
mirë për prezantimin final 
(Demo-Day), nga ku do të 
përzgjidhen idetë fituese të 
cilat do të financohen me deri 
në 15.000 euro për të realizuar 
idetë e tyre.

TIP4CE synon zhvillimin 
e eksperiencave dhe produk-
teve të reja turistike apo 
përmirësimin e kënaqësisë së 
turistëve, duke përfshirë el-
emente të ekonomisë qarkul-
luese në turizëm.

Gjithashtu kjo platformë 
ka për synim minimizimin e 
mbetjeve që nuk menaxhohen 
siç duhet, duke nxitur për-
dorimin të modeleve të bizne-
sit rigjenerues dhe promovimin 
e përdorimit efikas të burimeve 
në industrinë e turizmit.

Një tjetër synim i TIP4CE 
është forcimi i ndërgjegjësimit 
për praktikat e qëndrueshme 
dhe mbrojtjen e mjedisit, duke 
forcuar bashkëpunimin midis 
aktorëve të industrisë për të 
zbatuar zgjidhje inovative dhe 
të qëndrueshme.

ZAN’ART- “Artizanati Shqiptar 
nga Tradita në modernitet”!

AIDA në bashkëpunim me 
Ministrinë e Ekonomisë Kul-
turës dhe Inovacionit do të 
zhvillojnë ZAN’ART- “Ar-
tizanati Shqiptar nga Tradita 
në modernitet”, një iniciativë 
që kombinon traditën me 
inovacionin për të ndërtuar 
ura të reja mes brezave. Në 
këtë event ku pritet të jenë të 
pranishëm Kryeministri Edi 

Rama dhe ministri i Ekono-
misë, Kulturës dhe Inova-
cionit, Blendi Gonxhja, do 
të mblidhen mjeshtëritë dhe 
pasioni i artizanëve tanë.

Ky event ka për qëllim, 
jo vetëm promovimin, por 
ndërveprimin me target grupe 
të interesuara për produktet e 
tyre duke menduar zgjerimin 
e tregjeve. Përmes takimeve, 

ëorkoshope-ve ata do të 
kenë mundësinë të prezan-
tojnë produktet dhe bizneset 
e tyre përballë një audience 
të përzgjedhur si hoteleri-
turizem, agroturizëm dhe 
target grupe të interesuara 
për sektorin e artizanatit 
duke i mundësuar zgjerimin 

Zhvillimi i zonës bregdetare të Darëzezës 
- Detajet e projektit “Mes Semanit dhe Vjosës”. 
Shëtitore, zonë sportive dhe rekreacioni

Shëtitore, zonë sportive 
dhe rekreacioni, struktura ako-
modimi sezonale dhe hoteliere, 
shërbime plazhi, etj. Këto janë 
disa nga detajet e projektit 
“Mes Semanit dhe Vjosës”, 
që janë bërë publike përmes 
një videoje të shpërndarë nga 
kryeministri Edi Rama në rr-
jetet sociale.

Projekti synon zhvillimin e zo-
nës bregdetare të Darëzezës, ndër-
sa pjesë e tij do të jetë edhe krijimi 
i një tregu për produktet lokale, 
kamp veror ndërkombëtar, aka-

demi dhe fusha tenisi, akuapark i 
përmasave ndërkombëtare, fusha 
e parë e golfit në Shqipëri, etj.

Pak kohë më parë edhe 
Banka Ndërkombëtare për 
Rindërtim dhe Zhvillim njof-
toi nënshkrimin e kontratës me 
vlerë 1.52 mln euro, për rikon-
struksionin e segmentit rrugor 
nga rrethrrotullimi i Sop-it deri 
në Urën e Darëzezës, me qël-
lim përmirësimin e asesuesh-
mërisë dhe infrastrukturës së 
turizimit të aventurës.

Rruga ndodhet në zonën e 

Semanit dhe fillon në kryqëz-
imin me Rrugën Kombëtare 
Fier - Vlorë, rrethi Apollonia, 
vazhdon përgjatë segmentit 
rrugor Hoxharë dhe përfundon 
në Urën e re të Darëzezës.

“Qëllimi i investimit është 
përmirësimi i aksesit dhe lid-
hjes së rrugës kombëtare Fier 
- Vlorë me zonën bregdetare 
të Darëzezës, si një nga ven-
det kryesore turistike të Bash-
kisë Fier”, - thuhej ndër të 
tjera në dokumentet e tenderit 
të BERZH.



11 AGROBIZNESI 15-ditëshi i dytë i muajit prill 2025

bujqësiA në bErAT

Rama me fermerët në Berat: Me hyrjen 
në BE përfitojmë 1.2 miliardë euro në 
një mandat vetëm për bujqësinë

Bujqësia shfrytëzon më shumë se 
dyfishin e tokës, 106 investime në Berat

Kryeministri Edi Rama, 
njëherësh kryetari i Partisë So-
cialiste, zhvilloi një bashkë-
bisedim me fermerët për bujqës-
inë e zhvillimin rural në Berat.

Gjatë fjalës së tij Rama tha 
se vendi gjendet përpara një 
mundësie historike në rrugën 
drejt integrimit në Bashkimin 
Europian, ndërsa nënvizoi 
edhe mbështetjen që BE do të 
japë për bujqësinë.

Rama tha se se sot kemi një 
rrjet të madh agroturizmash në 
vend dhe këto nuk do të zhvil-
loheshin nëse BE nuk do të 
jepte grante.

“Unë po kthehem tek fiksi-
mi im, se fiksimi im lidhet me 
shumë gjëra, që kam shumë 
problem nëse unë nuk jam i 
zoti sot në këto ditë që t’i shpje-
goj deri në fund çdo qytetari 
pavarësisht fare politikës për 
të kuptuar se për çfarë flasim. 
Jemi para një oportuniteti të 
madh historik nuk është gjë e 
vogël, është e madhe, në raport 
me ju në raport me fshatin. 
BE në atë mbështetje që na ka 
dhënë që është shumë modeste 
në krahasim me çfarë mund të 
marrim si vend anëtar ka qenë 
çelës për shumë gjëra që kemi 
bërë me mbështetjen e AZH-

BR-së”, u shpreh Rama.
“Ne nuk kishim fare agro-

turizmin si nocion, sot kemi 
një rrjet të tërë agroturiz-
mash që duam t’i shtojmë e 
shumëfishojmë sepse është një 
ekonomi shumë e shëndetshme 
agroturizmi dhe i jep jetë shumë 
zonave dhe shumë pikave duke 
stimuluar prodhimin dhe për-
punimin, por nuk do t’i bënim 
dot nëse nuk do t’i jepnim 
mundësi atyre që i ndërmorën 
të parët. Nuk ka nevojë t’i 
mbushësh mendjen se çfarë 
vlere ka agroturizmi, por në fil-
lim nuk do t’i bënim dot nëse 
nuk do të kishin mbështetje me 
grante”, tha Rama.

Rama tha se kemi marrë nga 
“Bashkimi Europian mbështetje 
shumë më pak se 200 milionë 
euro në gjithë këto vite”.

Por shtoi kreu i PS-së në mo-
mentin që vendi do të anëtarë-
sohet në BE do të përfitojë 300 
milionë euro në vit dhe se në 
një mandat janë 1.2 miliardë 
euro. Rama tha se banorët 
duhet ta lënë politikën dhe të 
mendojnë që mos ta lëshojnë 
këtë shans.

“Në momentin që bëhemi 
anëtare të BE-së 300 milionë 
euro në vit janë vetëm për fsha-

tra dhe bujqësinë, llogariteni 
çfarë kapërcimi eksponencial. 
300 milionë në vit janë 1.2 
miliardë në një mandat qever-
isës vetëm për bujqësinë. Ku 
u ka pasur këtu bujqësia 1.2 
miliardë jo në 4 vite por në 
të gjitha vitet bashkë. Është 
historike po u them dhe be-
soj shumë se të gjithë në çdo 
kush që jeton në fshat ta har-
rojë fare politikën dhe vetëm të 
mendoje që na duhet ta kapim 
dhe mos e lëshojmë këtë shans, 
për mustaqet e Çelos na duhet 
të fokusohemi te ky shans dhe 
t’i bëjmë yzmetin këtij shansi, 
që të mbarojmë negociatat me 
BE-në dhe të bëhemi anëtar të 
BE-së”, u shpreh Rama.

“Të kemi një frymëmarrje 
komplet tjetër është si të vësh 
mushkëri të reja dhe të vraposh 
me një shpejtësi shumë herë më 
të lartë. Është të vesh mushkëri 
të reja që nuk mundesh dot t’i 
lësh pa i vënë se ke ca politkra 
në kokë, kjo është kombëtare. 
Me këtë nuk vijnë vetëm 300 
milionë por edhe shumë gjëra 
të tjera që janë programe ku 
ne sot nuk mund te kemi akses 
sepse nuk jemi pjesë e asaj 
familje, ata na mbështesin si 
fqinjë”, tha Rama.

Kryeministri Edi Rama, 
njëherësh kryetar i Partisë 
Socialiste bëri të ditur se në 
Berat janë realizuar 106 in-
vestime në fushën e bujqë-
sisë dhe agropërpunimit ku 

një peshë të rëndësishme e ka 
zënë mbështetja nga buxheti 
i shtetit ose programi IPARD 
me grante.

Rama zhvilloi sot një takim 
me fermerët në Berat, për të 
folur për bujqësinë dhe zhvil-
limin rural.

Kryeministri e zhvilloi ta-
kimin në ambientet e një pike 
grumbullimi e cila eksporton 
në rreth 50 vende të botës, 
përfshirë edhe SHBA.

“Më vjen jashtëzakonisht 
mirë kur shoh çfarë kemi bërë 
në këtë qark. Është realisht një 
volum i madh pune të përbash-

kët, ku patjetër merita kryesore 
i takon të gjithë atyre që punoj-
në me tokën, me prodhimet, 
që prodhojnë, grumbullojnë, 
përpunojnë dhe  eksportojnë”, 
tha Rama.

Por nga ana tjetër, kryemi-
nistri nënvizoi se “pa bash-
këpunimin që kemi pasur dhe 
pa mbështetjen në rritje që ne i 
kemi dhënë sektorit do të ishin 
shumë të vështira këto zhvil-
lime.

Rama kujtoi se në momen-
tin që PS ka marrë detyrën, 
sipërfaqja e ujitur në Shqipëri 
ishte 120 mijë hektarë dhe sot 
sipërfaqja e ujitur është 270 
mijë hektarë.

“Është më shumë se sa dy-
fishuar sipërfaqja e ujitur që 
do të thotë se bujqësia jonë për 
të cilën thuhen shumë gjëra të 

pavërteta sot, shfrytëzon një 
kapacitet më shumë se dy-
fish të tokës, që është baza e 
patjetërsueshme e saj”, shtoi 
Rama.

Rama theksoi se qarku i Be-
ratit ka një aktivitet të madh, 
por që ka qenë ndër më aktivët 
në bashkëpunimin me struktu-
rat e qeverisë.

“Nga njëra anë vetëm 
në këtë dekadë ne kemi 
mbështetur dhe realizuar 47 
projekte të infrastrukturës për 
ujitjen dhe kullimin, digat dhe 
për mbrojtjen nga përmbytjet, 
duke prakitikisht e shtuar me 
4600 ha të tjera të reja kapac-
itetin prodhues. Kemi reha-
bilituar kilometra të tëra argji-
naturash dhe kemi mbështetur 
blerjen e makinerive për 
mirëmbajtje dhe vaditje”, tha 
Rama.

Kryeministri u ndal te zh-
villimi i madh që kanë njohur 
në këtë dekadë pikat e grum-
bullimit.

“Mbi 70 pika grumbullimi 
janë mbështetur nga program-
et tona, ashtu sikundër janë fi-
nancuar 16 tregje për produk-
tet bujqësore. Janë krijuar 400 
pika të reja përpunimi. Në 
Berat janë realizuar 106 in-
vestime ku një peshë të rëndë-
sishme e ka zënë mbështetja 
nga buxheti i shtetit ose pro-
grami IPARD me grante”, tha 
Rama.

Demo: Do ngremë konsorciumin për 
vajin e ullirit, brand i certifikuar i Beratit

Ervin Demo deklaroi se 
përmes projektit “Berati 2400-
vjeçar” me institucionet e 
linjës dhe Bankën Botërore 
do të ngrihet konsociumi për 
zhvillimin e  sektorit të vajit 
të ullirit, përpunimin e tij dhe 

rregullimin e tregut sipas stan-
dardeve më të mira, ku vetë 
fermerët dhe sipërmarrësit e 

vajit do të jenë pronarë të këtij 
organizimi.

Gjatë një takimi me fermerë 
të zonës së Beratit ku ishte i 
pranishëm edhe Kryeministri 
Edi Rama, Demo tha se ky pro-
jekt parashikon dhe ngritjen e 

një pike grumbullimi për vajin 
e ullirit të qarkut Berat dhe kri-
jimin e një brandi të certifikuar 

të këtij produkti.
Ai shprehu kënaqësi për 

këtë takim që siç i cilësoi ai, 
“janë njerëzit e punës dhe që 
përfaqësojnë një kategori në 
këtë rajon që japin shumë për 
atë çka është prodhimi i këtij 
qarku”.

Bujqësia tha ai, është një 
sektor prioritar që po merr 
zhvillim falë politikave 
mbështetëse por dhe hovit që 
po merr turizmi në këtë qark.

“Bujqësia dhe turizmi janë 
tashmë të shkrira në një sektor 
dhe patjetër që produktet au-
tentike janë një vlerë e shtuar e 
paketës turistike që ofron qarku 
jonë, krahas rritjes së eksporteve 
bujqësore”, u shpreh Demo.

Demo e cilësoi trend zh-
villimi modelet e agrotur-
izmeve në këtë zonë që i 
japin vlerë të shtuar zinxhirit 
të turizmit.

Subvencionet në bujqësi, mbi 2500 fermerë 
nga qarku i Shkodrës kanë aplikuar deri më sot

Gjatë dy javëve të para 
të aplikimeve në skemat 
mbështetëse për bujqësinë, nga 
qarku i Shkodrës kanë aplikuar 
rreth 2500 fermerë, që përfaqë-
sojnë afro 60% të numrit të 
pritshëm të aplikuesve.

Çdo ditë, dhjetëra fermerë 
paraqiten pranë zyrave të Drejto-
risë së Bujqësisë për të përfituar 
asistencë në procesin e aplikimit 
përmes portalit e-Albania.

Pjesa më e madhe e tyre 
kanë aplikuar në skemën 
mbështetëse për naftën.

“Në zonën tonë ka pasur 
rreth 30-40 aplikime në ditë. 
Interesi më i madh është tek 
skema e naftës, ku dhe është 
procedura më  vështirë dhe 
asistenca më  madhe që ne 
japim“, u shpreh, Hasije Has-
megaj  Specialiste e statistikës,  
AREB Shkodër.

Nga  rreth 19 mijë fermerë 
që ka qarku i Shkodrës, afro 
15 mijë prej tyre nuk përfshi-
hen në këtë proces për shkak 
të mosplotësimit të kritereve. 
Sipërfaqja e kufizuar e tokës 
bujqësore dhe numri i pamjaf-
tueshëm i krerëve në blegtori 
janë disa nga arsyet që i penali-
zojnë fermerët për të përfituar 
nga këto skema. Për të kapër-
cyer këto barriera, specialistët 
këshillojnë bashkimin në grupe 
të fermerëve.

“U bëj thirrje fermerëve që 

të bashkohen në grupe fermer-
ësh pasi është zgjidhja më e 
mirë për të gjithë ata. Kjo nuk 
nënkupton bashkimin e pro-
nave apo bagëtive, por thjesht 

për çështje dokumentacioni. 
Pra për një grup fermerëve ap-
likon vetëm njëri”, u shpreh, 

tha Sherif Brahaj, specialist,  
AREB Shkodër.

Vitin e kaluar, nga qarku i 
Shkodrës aplikuan në skemat 
mbështetëse për bujqësinë dhe 

blegtorinë  rreth 4400 fermerë, 
prej të cilëve 3700 përfituan 
subvencione.

pAnAir

“Ditët e Bujqësisë 2025” në Lushnjë, 
panairi që promovon inovacionin 
dhe certifikimin e bujqësisë shqiptare

FAO mbështet bujqësinë e qëndrueshme, 
rrit produktivitetin për fermerët shqiptarë

Panairi “Ditët e Bujqësisë 
2025” rikthehet më 23–25 

Prill në sheshin e Bashkisë 
Lushnjë.

Ky event mbledh së bashku 
102 stenda me pjesëmarrës nga 
kompani ndërkombëtare dhe 
rajonale.

Ky organizim synon të pro-
movojë inovacionin dhe rritjen 
e qëndrueshme të sektorit bu-
jqësor në Shqipëri.

“Kjo është një vlerë e shtu-
ar qoftë për bizneset, qoftë 

për pjesën e panairit. Kemi 
vënë re se interesi është tepër i 
lartë. Të gjithë vizitorët janë jo 
vetëm në nivel lokal, por edhe 
më gjerë.”

Në panair marrin pjesë 9 
kompani nga Holanda, Gjerma-
nia, Greqia, Italia dhe Austria. 
Janë përfshirë rreth 10 bashki 
shqiptare dhe shumë sipërmar-

rje vendase.
Fushat që mbulohen përf-

shijnë bujqësinë, blegtorinë, 
mekanikën bujqësore dhe 
bimët medicinale.

Vëmendje e veçantë i kush-
tohet certifikimit të produkteve 
shqiptare për tregun euro-
pian përmes standardit Global 
GAP.

“Ne kemi një gamë shumë 
të gjerë të arkave plastike, çka 
do të thotë që çdo eksportuesi 
dhe fermeri ne u vijmë në ndi-
hmë me shumëllojshmërinë e 
arkave. Ky panair është shumë 
i nevojshëm për ne, sepse 
shumica e fermerëve nuk e 
dinin gamë tonë,” tha Evaldo 
Teqja, drejtori ekzekutiv i 
kompanisë Albtechplast.

Panairi shërben si një plat-
formë bashkëpunimi mes 
fermerëve, ekspertëve dhe bi-
zneseve.

Diskutimet përqendrohen në 
integrimin e produkteve shq-
iptare në zinxhirët furnizues të 
Bashkimit Europian.

Teksa bota dhe rajoni përbal-
len me pasojat e ndryshimeve 
klimatike, rritjen e çmimeve 
dhe konkurrencën e tregjeve, 
Organizata e Kombeve të 

Bashkuara për Ushqimin dhe 
Bujqësinë (FAO) u bën thirrje 
institucioneve dhe fermerëve 
shqiptarë të përqafojnë një 
qasje më të qëndrueshme dhe 
të zgjuar ndaj bujqësisë.

Gjatë një takimi të zhvilluar 
në zemër të zonës bujqësore 
të Lushnjës, një nga zonat më 
produktive të vendit, FAO-ja 
theksoi rëndësinë e bujqësisë 
së qëndrueshme si mënyra më 
e sigurt për të rritur produktiv-
itetin dhe të ardhurat e fermer-
ëve në Shqipëri, duke mbrojtur 
njëkohësisht tokën, ujin dhe 
klimën.

“Bujqësia e qëndrueshme 
nuk është më luks, por domo-
sdoshmëri për mbijetesën dhe 
zhvillimin rural,” u shpreh 
Valbona Ylli, eksperte e 
Analizës së Zinxhirit të Vlerës 
pranë Zyrës së FAO-s në Shq-
ipëri. “Nëse duam që bujqësia 
shqiptare të jetë konkurruese 
në tregjet europiane, duhet 
të ndërtojmë mbi praktika që 

respektojnë natyrën, ulin kos-
tot dhe rrisin cilësinë. Qëllimi 
nuk është vetëm prodhimi i 
bollshëm – por prodhimi i men-
çur, që ruan tokën dhe garanton 

të ardhmen,” tha znj. Ylli.
Ndër shembujt konkretë të 

përmendur gjatë takimit ishin: 
përdorimi i plehrave organikë 
dhe rotacionit të kulturave, që 
sjellin ulje të kostove afatsh-
kurtra dhe përmirësim të ren-
dimentit afatgjatë; zbatimi 
i teknologjive të thjeshta, si 
aplikacionet për vaditje dhe 
monitorim të mikroklimës 
në sera; kontrolli biologjik i 

dëmtuesve, që ndihmon në 
reduktimin e pesticideve dhe 
në ruajtjen e shëndetit të kon-
sumatorëve.

Astrit Balliu, agronom 
pranë Zyrë së FAO-s në Shq-
ipëri, theksoi se fermerët shq-
iptarë po tregojnë gjithnjë e 
më shumë gatishmëri për të 
përqafuar inovacionin: “Qasja 
po ndryshon. Fermerët nuk 
janë më thjesht përfitues – 
janë partnerë në një proces 
transformimi që ka nevojë për 
mbështetje, trajnime dhe akses 
në informacion.”

Pedro Marcelo Arias, 
ekonomist pranë Zyrës Ra-
jonale të FAO-s për Europën 
dhe Azinë Qendrore, theksoi 
se përvoja e vendeve të ra-

jonit tregon që kalimi drejt 
bujqësisë së qëndrueshme 
është i mundur – veçanërisht 
kur institucionet dhe partnerët 
e zhvillimit ndihmojnë në 
lehtësimin e tranzicionit për 
fermerët më të vegjël. “Ne 
jemi këtu për të ndihmuar jo 
me receta të gatshme, por me 
zgjidhje të përshtatura sipas 
realitetit shqiptar,” theksoi     
z. Arias.

ZAN’ART- “Artizanati Shqiptar 
nga Tradita në modernitet”!

e tregjeve. Nga ana tjetër or-
ganizimi i tavolinave të dis-
kutimit me aktorë të sektorit 
dhe institucioneve shtetërore 
do të adresojë sfidat e artiza-
natit në Shqipëri dhe planet 
strategjike. Një mundësi uni-
ke promovimi, ndërveprimi 
dhe diskutimi.

MISIONI
“Zan’Art” synon të kri-

jojë një urë të gjallë ndërm-
jet brezave, duke i rikthyer 
artizanatit shqiptar vendin 
që meriton në shoqëri – jo 
thjesht si mjeshtëri, por si 
një formë e gjallë e trashëgi-
misë kulturore. Ky event do 
të shërbejë si një piedestal 
për duar-artët, ata që me pa-
sion dhe durim ruajnë dhe 
përcjellin vlerat tona kom-
bëtare. Çdo qepje, gdhendje, 
thurrje apo ngjyrosje mbart 
një histori – një frymë të her-
shme që flet për identitetin 
tonë, për rrënjët dhe shpirtin 
e këtij vendi.

TARGET GROUP
Pjesëmarrja e 40 ekspozi-

torëve në ZAN’ART paraqet 
një mundësi të shkëlqyer 
për zhvillimin e zanateve të 
trashëguara brez pas brezi 
dhe është një thirrje për ta 
vlerësuar të bukurën e kri-
juar me dorë Në këtë ngjarje 
të rëndësishme do të bashko-
hen mbi 200 persona pjesë-
marrës duke filluar nga ar-
tizanët shqiptarë, bashkitë e 

qyteteve të ndryshme, institu-
cionet kulturore (si: Muzeu, 
Akademia e Arteve etj), 
bizneset artizane, tregtarët 
e produkteve të artizanatit, 
partnerët dhe mbështetësit e 
këtij sektori, si dhe institu-
cionet mbështetëse, si dho-
mat e tregtisë, ambasadat, 
dhe organizatat zhvillimore.

REZULTATET 
QË SYNOHEN 
TË ARRIHEN
• Promovimi i artizanatit 

shqiptar dhe mjeshtrisë tradi-

cionale që përfaqëson identite-
tin tonë kulturor.

•    Nxitja e ruajtjes dhe 
zhvillimit të zanateve të 
trashëguara brez pas brezi.

• Pasurimi i ofertës turis-
tike të Shqipërisë duke ofruar 
produkte autentike dhe ekspe-
rienca unike për vizitorët.

• Rritja e ndërgjegjësimit 
mbi rëndësinë kulturore dhe 
ekonomike të artizanatit.

• Shtimi i kërkesës për 
produktet artizanale në 
tregun vendas dhe atë 
ndërkombëtar.

(Vijon nga faqja 10)

Taksa mbi pronat, ndërtesat zënë 75.6% 
- Çfarë do ndryshon nga 1 Janari 2026 
dhe a do të ketë përjashtime?

Bashkitë kanë rritur 
ndjeshëm të ardhurat nga tak-
sa mbi pasuritë e paluajtshme 
ndër vite, dhe ndikim në këtë 
ka pasur edhe rritja e çmimeve 
të referencës në kryeqytet, i cili 
jep kontributin më të lartë në të 
hyrat nga ky zë.

Konkretisht gjatë vitit 
2024, nga pasuritë e paluajt-
shme në Shqipëri janë vjelur 
rreth 7.9 miliardë lekë apo 
79.4 milionë euro me një 
rritje progresive nga viti në 
vit, ndërsa në raport me 2023 
kapërcimi është  afro 15 mil-
ionë euro.

Ndërsa nëse do ta kraha-
sojmë me vitin 2013, të ardhu-
rat nga ky zë të pushtetit ven-
dor janë dyfishuar.

Por si ndahet pesha e tyre 
specifike?  Konkretisht taksa 
mbi ndërtesën zë 75.6 për qind 
të totalit të të ardhurve, apo 
rreth 60 milionë euro.

Taksa mbi tokën bujqësore 
zë 8.8 për qind të totalit, apo 
afro 7 milionë euro.

Taksa mbi transaksionet 
e pasurive të paluajtshme zë 
një peshë specifike prej 8 % 
apo 6.4 milionë euro. Ndërsa 
taksa e paguar mbi truallin 
zë 7.6 % apo rreth 6 milionë 
euro.

Nga Janari 2026, qytetarët 
do të paguajnë një taksë të re të 
pasurive të paluajtshme e cila 
do të jetë mbi vlerën e tregut 
dhe nis me ndërtesat, për tu 
shtrirë me tej në vitin 2028 tek 
tokat bujqësore.

Qeveria parashikon që së 
shpejti të finalizohet Sistemit 
Informativ i Kadastrës Fiskale 
(SIKF), si dhe ndërveprimi i tij 
me sistemet e tjera dhe shtrirja 
në bashki.

Si dhe të bëhet pilotimi, 
ndërtimi i kapaciteteve dhe in-
stitucionalizimi i procedurave 

për vlerësimin e pasurisë së 
paluajtshme, popullimin dhe 
mirëmbajtjen e të dhënave 
të pasurisë së paluajtshme në 
SIKF. 

Në strategjinë afatmesme të 
të ardhurave argumentohet se 
duke qenë se të ardhurat nga 
taksa mbi pasuritë e paluajt-
shme përbëjnë burimin krye-
sor të të ardhurave të pushtetit 
vendor, është e nevojshme 
që përjashtimet të mbahen në 
nivele minimale dhe ndërkohë, 
lehtësirat tatimore për grupet 
vulnerabël duhet të ofrohen 
nëpërmjet mekanizmave dhe 
formave të tjera. 

Aktualisht, taksa mbi pasur-
itë e paluajtshme në Shqipëri 
kontribuon në masën 0.3% të 
PBB-së, ndërkohë që të ard-
hurat mesatare që gjenerohen 
nga taksa e pronës në vendet e 
tjera të rajonit janë rreth 0.8% 
e PBB-së.

kënDi i EkspErTiT

(Vijon në faqen 14)

Kalendari bujqësor, muaji maj 2025Pamja e qiellit gjatë 
muajit maj 2025
Më 6, 7 maj - Shiu i Me-

teorëve Eta Aquarids. Eta 
Aquarids është një shi mbi 

mesataren, i aftë të prodhojë 
deri në 60 meteorë në orë në 
kulmin e tij. Pjesa më e madhe 
e aktivitetit shihet në Hemis-
ferën Jugore. Në Hemisferën 
Veriore, shkalla mund të arrijë 
rreth 30 meteorë në orë. Prod-
hohet nga grimcat e pluhurit të 
lëna pas nga kometa Halley, 
e cila është vëzhguar që nga 
kohërat e lashta. Shiu ndodh 
çdo vit nga 19 prilli deri më 28 
maj. Ai arrin kulmin këtë vit në 
natën e 6 majit dhe mëngjesin 
e 7 majit. Hëna në rritje do të 
bllokojë disa nga meteorët më 
të zbehtë të këtij viti. Por nëse 
jeni të duruar, do të jeni ende 
në gjendje të kapni disa nga ato 
më të ndritshme. Shikimi më i 
mirë do të jetë nga një vendn-
dodhje e errët pas mesnatës. 
Meteorët do të rrezatojnë nga 
konstelacioni Ujori, por mund 
të shfaqen kudo në qiell.

Më 12 maj - Hëna e Plotë. 
Hëna do të jetë e vendosur në 
anën e kundërt të Tokës me 
Diellin dhe faqja e saj do të jetë 
plotësisht e ndriçuar. Kjo fazë 
do të ndodhë në orën 18:55 
UTC. Kjo hënë e plotë njihej 
nga fiset e hershme vendase 
amerikane si Hëna e Luleve 
sepse kjo ishte koha e vitit kur 
lulet e pranverës shfaqeshin me 
bollëk. Kjo hënë është njohur 
edhe si Hëna e Mbjelljes së 
Misrit dhe Hëna e Qumështit.

Më 27 maj - Hëna e Re. 
Hëna do të jetë e vendosur 
në të njëjtën anë të Tokës me 
Diellin dhe nuk do të jetë e 
dukshme në qiellin e natës. 
Kjo fazë do të ndodhë në orën 
05:02 UTC. Kjo është koha më 
e mirë e muajit për të vëzhguar 
objekte të zbehta si galaktikat 

Përgatitur nga Prof. As. Dr. Eqrem Meçollari

dhe grumbujt yjorë sepse nuk 
ka dritë hëne që të ndërhyjë.

Më 31 maj - Venusi në Zgja-
timin më të madh Perëndimor. 
Planeti Venus arrin zgjatimin 
më të madh lindor prej 45.9 
gradësh nga Dielli. Kjo është 
koha më e mirë për të parë Ve-
nusin pasi do të jetë në pikën 
e saj më të lartë mbi horizont 
në qiellin e mëngjesit. Kërkoni 
planetin e ndritshëm në qiellin 

lindor para lindjes së diellit.

Parashikimi i motit 
për muajin maj 2025
Maji në Tiranë do tëndiko-

het nga klima bregdetare mesd-
hetare. Gjatë këtij muaji mund 
të prisni: si rregull shi zakon-
isht stuhi, herë pas here mjegull 
dhe prisni mot të butë. Gama e 
temperaturave mesatare të ditës 
do të jetërreth 19°C dhe 26°C. 

Zakonisht java e tretë është më 
e nxehta në maj, por mund të 
ketë Shi dhe Stuhi.

Ngjarjet e motit që mund 
të ndodhin gjatë udhëtimit për 
në Tiranë: 13 herë Shi, 9 herë 
stuhi (bubullima), më pak se 1 
herë Mjegull. Tirana në maj do 
të përjetojë ditë të buta me qiell 
me vranësira të forta. Zakonisht 
temperatura do të luhatet rreth 

23°C dhe do të ndihet për 26° C 
dhe era do të jetë fllad i lehtë.

Temperaturat e larta ditore 
do të rriten me 5°C, nga 21°C 
në 26°C, rrallë do të bien nën 
17°C ose të kalojnë 30°C. Tem-
peraturat e ulëta ditore do të 
rriten me 4°C, nga 9°C në13°C, 
rrallë do të bien nën 6°C ose do 
të kalojnë 17°C. 

Për referencë, më 3 gusht, dita 

më e nxehtë e vitit, temperaturat 
në Tiranë zakonisht variojnë 
nga 18° C në 32° C, ndërsa më 
4 janar, dita më e ftohtë e vitit, 
ato shkojnë nga 0° C në 11° C.

Zhvillimi i reve
Gjatë muajit maj mbu-

limi mesatar i reve do të jetë 
45%. Muaji maj në Tiranë do 
të shënojë ulje të mbulesës 
së reve, ku përqindja e kohës 
që qielli është me vranësira 
ose kryesisht vranësira ulet 
nga 45% në 35%. Dita më e 

kthjellët e muajit do të jetë 31 
maji, me kushte të kthjellëta, 
kryesisht të kthjellëta ose 
pjesërisht me vranësira në 65% 
të rasteve.

Për referencë, më 7 dhjetor, 
dita më e vrenjtur e vitit, shansi 
i kushteve të mbuluara me re 
ose më së shumti me re është 
55%, ndërsa më 21 korrik, dita 
më e qartë e vitit, mundësia e 
qiellit të pastër, është 91%.

Zgjatja e Ditës
Në maj, gjatësia e ditës 

gradualisht do të fillojë të rritet 
me rreth 58 minuta. Dita më e 

shkurtër do të jetë 1 maji dhe 
ofron 13 orë 57 minuta dritë 
dite, lindja e diellit do të jetë 
në orën 5:40 e mëngjesit dhe 
perëndimi i diellit do të jetë në 
orën 19:37 dhe dita më e gjatë 
do të jetë 31 maji me 14 orë 
55 minuta dritë dite, lindja e 
diellit do të jetë në orën  5:12 
e mëngjesit dhe perëndimi i 
diellit do të jetë në orën 20:07. 
Për një udhëtar, numri i orëve 
të diellit është shumë i rëndë-
sishëm. Ky muaj do të ofrojë 
mesatarisht 14 orë dite.

Për referencë, më 21 qer-
shor, dita më e gjatë e vitit. 

Dielli lind në orën 5:07 të 
mëngjesit dhe perëndon 15 
orë dhe 10 minuta më vonë, 
në orën 20:17, ndërsa më 22 
dhjetor, dita më e shkurtër e 
vitit, dielli lindnë orën 7:03 të 
mëngjesit dhe perëndon 9 orë 
e 11 minuta më vonë, në orën 
16:14.

Reshjet
Në Tiranë, mundësia e një 

dite të lagësht gjatë muajit maj 
do të zvogëlohet gradualisht, 
duke filluar muajin me 26 % 
dhe duke e mbyllur në 20%.

Për referencë, mundësia më 

e lartë ditore e vitit për një ditë 
të lagësht është 36 % më 5 dh-
jetor dhe shansi më i ulët i tij 
është 10 % më 7 korrik.

Mesatarja e akumulimit të 
reshjeve 31-ditore gjatë mua-
jit maj në Tiranë do të jetë në 
rënie, duke e filluar muajin me 
50 mm, kur rrallë i kalon 90 
mm ose të bjerë nën 18 mm 
dhe duke e përfunduar muajin 
me 36 mm, kur rrallë i kalon 68 
mm ose të bjerë nën 9 mm.

Gjatë muajit maj në Tira-
në parashikohen të bien 52.4 
mm shi në 30.5 orë, ndërsa në 
Korçë parashikohen të bien 
rreth 71.2 mm shi në 38.5 orë.               
(Tabelat më sipër)

Lagështia e Ajrit
Lagështia më e përshtatshme 

kur njerëzit ndihen më mirë 
ështënë një lagështi relative 
prej 45 përqind. Në Prill mund 
të pritet për një lagështi shumë 
më të lartë, rreth 75 %. Këto 
janë kushte të pafavorshme 
për një shëtitje sepse   mund të 
ndjeni një farë plogështie.

Niveli i duhur i lagështisë 
bazohet në pikën e vesës, pasi 
ajo përcakton nëse djersa do të 
avullojë nga lëkura, duke ftohur 
kështu trupin. Pikat e poshtme 
të vesës ndihen më të thata dhe 
pikat më të larta të vesës ndi-
hen më të lagësht. Ndryshe nga 
temperatura, e cila zakonisht 
ndryshon ndjeshëm midis natës 
dhe ditës, pika e vesës ka ten-
dencë të ndryshojë më ngadalë, 
kështu që ndërsa temperatura 
mund të bjerë natën, një ditë 
me zagushi zakonisht pasohet 
nga një natë me zagushi.

Mundësia që një ditë e cak-
tuar të jetë me zagushi në Ti-
ranë do të rritet me shpejtësi 
gjatë muajit maj, duke  u rritur 
nga 2% në rreth 14 % gjatë 
gjithë kohës.

Për referencë, më 7 gusht, dita 
më me zagushi e vitit, ka kushte 
zagushie në 35% të rasteve, 
ndërsa në 17 dhjetor, dita me më 
pak zagushi e vitit, ka kushte za-
gushie në 0% të rasteve.

HumIndex është një tregues 
tjetër i rëndësishëm, i cili tre-
gon shkallëne komoditetit ose 
shqetësimit të bazuar në kom-
binimin e temperaturës dhe 
lagështisë së ajrit.

Humindex relativ zakonisht 
varion nga 18 (pak ose aspak 
siklet) në 21 (pak ose aspak 
shqetësim) gjatë një maji tipik.

Pika e vesës është shpesh 
një nga matësit më të mirë se 
sa të rehatshme janë kushtet e 

motit për një udhëtar. Kur ud-
hëtoni për në Tiranë, duhet të 
mbani mend se pika e poshtme 
e vesës ndjehet më e thatë dhe 
pika më e lartë e vesës ndihet 
më e lagësht. Në një maj tipik 
pika e vesës ndryshon nga 12 
(shumë komode) në 14 (Rehat).

Vlera e HumIndex për Tira-
nën gjatë muajit maj do të jetë 
29, që do të thotë se mund të 
ndjeni pak ose aspak siklet

Era
Gjatë muajit maj, shpejtësia 

e erës do të variojë nga 5 km/h 
në 7 km/h. Kjo do të thotë se 
do të jetë një mot krejtësisht pa 
erë. Shpejtësia mesatare e erës 
do të jetë 6 km/orë. Shkalla 
Bofort: 1 - Ajri i lehtë. Era 
lëviz tymin e oxhakut. Gjethet 
dhe fletët e erës së flugerit janë 
të palëvizshme.

Shpejtësia mesatare e erës 
në orë në Tiranë do të zvogëlo-
het gradualisht gjatë muajit 
maj, duke u ulur nga 2.7 metra 
në sekondë në 2.5 metra për 
sekondë gjatë muajit.

Për referencë, më 4 shkurt, 
ditën më me erë të vitit, shpejtë-

sia mesatare ditore e erës është 
3.7 metra në sekondë, ndërsa në 
1 qershor, dita më e qetë e vitit, 
shpejtësia mesatare ditore e erës 
është 2.5 metra në sekondë.

Drejtimi i erës në Tiranë gjatë 
muajit maj do të jetë kryesisht 
nga lindja nga data 1 maj deri në 
28 maj dhe nga perëndimi nga 
data 28 maj deri më 31 maj.

Periudha 
e vegjetacionit 
Periudha e vegjetacionit 

shpreh një masë e akumulimit 
vjetor të nxehtësisë që për-
doret për zhvillimin e bimëve 
dhe kafshëve dhe përcaktohet 
si integral i ngrohtësisë mbi 
një temperatureë  bazë, e cila 
shprehet me temperaturat  ak-
tive mbi 10° C dhe  nën 30° C.

Periudha e vegjetacionit 
në Tiranë zakonisht zgjat 8.1 
muaj (249 ditë), nga rreth 16 
mars deri më 19 nëntor, rrallë 
duke filluar para 19 shkurtit 
ose pas 10 prillit dhe rrallë 
duke përfunduar para 28 teto-
rit ose pas 14 dhjetorit. Ndërsa 
Sezoni i rritjes (Periudha e 
vegjetacionit) në Korçë (që 
përfaqëson zonën e ftohtë të 
vendit), zakonisht zgjat 6.7 
muaj (206 ditë), nga rreth 7 
prilli deri më 30 tetor, rrallë 
duke filluar para 18 marsit ose 
pas 27 prillit dhe rrallë duke 
përfunduar para 10 tetorit ose 
pas 22 nëntorit.

Muaji maj në Tiranë do të 
jetë plotësisht brenda sezonit të 
rritjes. Muaji maj në Korçë ka 
shumë të ngjarë të jetë plotë-
sisht brenda sezonit të rritjes, 
me mundësinë që një ditë e cak-
tuar të jetë në sezonin e rritjes 
gradualisht duke u rritur nga 
94% në 100% gjatë muajit.

Akumulimi mesatar i tem-
peraturave ditore të rritjes në 
Tiranë do të rritet gradualisht 
gjatë muajit maj duke u rritur 
me 238° nga C 219°C në 457° 
C gjatë gjithë kohës. Ndërsa 
në Korçë mesatarja ditore e 
akumulimit të temperaturave 
aktive të rritjes do të rritet 
gradualisht, duke u rritur me 
122°C nga 62°C në 184°C 
gjatë muajit.  

Presioni atmosferik. 
Gjatë muajit maj presioni 

atmosferik do të jetë në kufijtë 
1012 hPa, ndërkohë që presio-
ni më i përshtatshëm atmosfer-
ik për sistemin kardiovaskular 
të njeriut është 1016 hPa, pra 
në maj presioni atmosferik do 
të jetë në përgjithësi i ulët.

Shikueshmëria. 
Njerëzit pa dyshim që dëshi-

rojnë të shijojnë pamje dhe pei-
zazhe të mrekullueshme. Në 
maj mund të pritet shikueshmëri 
e mirë, rreth 9.5 km largësi.

Energjia diellore
Këtu jepet energjia diellore me 

rreze të shkurtër që ndodh përditë. 
Rrezatimi me valë të shkurtra 
përfshin dritën e dukshme dhe rr-
ezatimin ultravjollcë.

Mesatarja ditore e energjisë 
diellore me valë të shkurtra në 
Tiranë do të rritet gjatë muajit 
maj me 1 Kwh, nga 6 Kwh në 
7 Kwh gjatë gjithë kohës.

Indeksi i rrezatimit 
Ultraviolet (UV)
Rrezet e diellit janë burimi 

kryesor i rrezeve UV. Edhe pse 
rrezet UV përbëjnë vetëm një 
pjesë shumë të vogël të rrezeve 
të diellit, ato janë shkaku krye-
sor i efekteve të dëmshme të 
diellit në lëkurë. Indeksi i rr-
ezatimit UV përcaktohet në një 
shkallë prej 1 deri në 11+. Një 
vlerësim i Indeksit UV prej 3 
deri në 5 përfaqëson një rrezik 
mesatar për shëndetin nga ek-
spozimi ndaj rrezatimit UV të 
diellit. Një numër më i madh 
do të thotë rrezik më i madh i 
ekspozimit ndaj rrezeve UV 
dhe një shans më të lartë të dj-
egieve nga dielli dhe dëmtimit 
të lëkurës. 

Indeksi i rrezatimit ultravio-
let (UV), gjatë muajit M maj 
do të jetë i ndryshueshëm sipas 
gjëndjes së qiellit gjatë ditëve të 
muajit dhe do të lëvizë në kufi-
jtë 2-10 në Tiranë (me mesatare 
ditore7.81) dhe në kufijtë 2-11 
në Korçë (me mesatare ditore 
7.35). (Shih pasqyrat më lart)

Punimet që mund 
të kryhen në 
kopshtari gjatë 
muajit maj 2025
Duke u bazuar në fazat e 

Hënës, mund të rekomandohen 
dhe punimet e ndryshme që 
mund të kryhen në kopshtari 
sipas muajve gjatë vitit.

Kalendari i ditëve 
më të mira të muajit 
maj 2025 për disa 
aktivitete të 
përditshme 
të fermerit
Jeta dhe veprimtaria e 

njerëzve duhet të zhvillohet në 

harmoni të plotë me natyrën 
dhe ky është çelësi me të cilin 
mund të zbulohen bukuritë e 
jetës. Në këtë drejtim është e 
rëndësishme të kuptojmë pa-
rimin e thjeshtë se rendi naty-
ror i gjërave është një grumbull 
i proceseve ritmike të përsërit-
ura që ndikojnë shëndetin tonë, 
forcën fizike dhe gjendjen 
shpirtërore. Mekanizmat që 
funksionojnë në natyrë ndikoj-
në në qenien njerëzore, e cila 
është pjesë përbërëse e botës 
që na rrethon. Për të kuptuar më 
mirë realitetin rreth nesh dhe 
për të përshtatur ritmin e punës 
dhe të jetës sonë, duhet të kemi 
njohuri të mjaftueshme për këto 
fenomene, të cilat kanë ndi-
kimin më të madh në këto pro-
cese. Hëna ndikon jo vetëm në 
rritjen dhe zhvillimin e bimëve 
por dhe në veprimtarinë jetësore 
dhe të përditëshme të qenjeve 
të gjalla. Sipas traditës mendo-
het se kur hëna është në fazën 
e duhur dhe vendin e duhur në 
zodiak, besohet gjërësisht se 
aktivitetet do të jenë më të fryt-
shme apo të çojnë në rezultate 
të mira. Periudha në mes të hë-
nës së re dhe të plotë (çereku i 
parë dhe i dytë i hënës), konsid-
erohet si koha më e mirë për të 
kryer detyrat që kanë lidhje me 
forcën, pjellorinë dhe rritjen. 
Periudha mes Hënës së plotë 
dhe hënës së re (çereku i tretë 
dhe i katërt i hënës), është koha 
më e mira për korrjet, rritjen e 
ngadalësuar, etj. Merret në kon-
sideratë edhe për marrëdhënien 
që ka Hëna me 12 shënjat sun-
duese të zodiakut. Kështu në 
bazë të kombinimeve dhe mar-
rëdhënieve të Hënës me trupat 
qiellorë që shprehen në shënjat 
zodiakale, përcaktohet në një 
farë mase ndikimi dhe rezultati 

i këtyre veprimtarive.

Kalendari Hënor 
i të ushqyerit të 
njerëzve për 
muajin maj 2025
Mendohet se Hëna ka ndi-

kim në të ushqyerit e njeriut. 
Dieta bazohet në idenë se Hëna 
ndikon mbi ujin në trupin tonë, 
ashtu siç ndikon në baticat në 
oqean. Pra, kjo fuqi mund të 
shfrytëzohet për të ndihmuar 
dikë të humbasë peshë. Duke 
qenë se tërheqja e Hënës është 
më e madhe gjatë hënës së plotë 
dhe asaj të re, një dietë e lëng-
shme gjatë këtyre ditëve do të 
ndihmojë në humbjen e peshës.

Hëna e plotë gjithashtu 
mund të na prishë oreksin. Gjatë 
gjumit të thellë, ne prodhojmë 
më shumë një hormon të quajtur 
leptin, i cili na ndihmon të ndi-
hemi të ngopur dhe të kënaqur. 
Ndërkohë, grelina, e cila ka 
efekt të kundërt, nxitës të urisë, 
zbret. Një arsye tjetër pse mund 
të ndihemi më të uritur është 
fakti se ne prodhojmë më pak 
leptinë kur ka një hënë të plotë.

Në Indi besohet se ngrënia 
gjatë eklipsit hënor është e 
dëmshme për shëndetin dhe kjo 
është thjesht sepse eklipsi çon 
në emetimin e rrezeve të forta 
ultravjollcë, të cilat ndikojnë në 
ushqimin e gatuar, i cili përga-
titet me ujë, i cili tërheq më tej 
emetimet, gjë që e kthen ushq-
imin e gatuar në helm.

Në këtë pjesë jepen re-
komandime për ushqimin e 
përditshëm të njerëzve, duke 
patur parasysh drejtimet krye-
sore të ushqimit ditor të nje-
riut. Kjo bëhet duke u bazuar 
dhe në fazat e Hënës dhe mar-
rëdhënieve të tyre me shënjat 
e Zodiakut. 

